
Tugtar léargas ginearálta gearr sa Tuarascáil Bhliantúil agus Ráitis 
Airgeadais don bhliain 2016 ar Bhonneagar Iompair Éireann (BIÉ) 
agus ar ár straitéis chun bonneagar bóthair agus iarnróid éadroim 
náisiúnta a sholáthar, a oibriú agus a chothabháil. Beartaítear go 
soláthraítear sa tuarascáil seo faisnéis dár bpáirtithe leasmhara maidir 
le ráitis airgeadais, straitéis agus creat rialachais BIÉ. Díríonn ár gcur 
chuige tuairiscithe maidir lenár ngníomhaíochtaí ar éachtaí BIÉ i rith 
2016 agus na spriocanna a leagtar amach don bhliain 2017 a léiriú 
go soiléir. Réitíodh an fhaisnéis sa tuarascáil seo i gcomhréir leis an 
gCód Cleachtais um Rialachas Comhlachtaí Stáit (2009).   

Faisnéis faoin Tuarascáil seo              

Gluais 

BIÉ Bonneagar Iompair Éireann

ÚNI An tÚdarás Náisiúnta Iompair

ÚBN An tÚdarás um Bóithre Náisiúnta

GFI An Ghníomhaireacht um Fháil Iarnród

RITS An Roinn Iompair, Turasóireachta agus Spóirt

CPP Comhpháirtíocht Phríobháideach Phoiblí 

BEI An Banc Eorpach Infheistíochta

CCAM Conradh um Chothabháil agus Athnuachaintí Mótarbhealaigh

CSBE Comhdháil Stiúrthóirí Bóithre na hEorpa

RTT Ráiteas Tionchair Timpeallachta

ÚFIÉ Údarás Fuinnimh Inmharthana na hÉireann

CBCC Cumann na mBainisteoirí Contae agus Cathrach

RCPA An Roinn Caiteachais Phoiblí agus Athchóirithe

An M50, Baile Átha Cliath © BIÉ

Tá sé ina thábhacht do BIÉ, chomh maith, go 
gcomhlíonann sé a shainchúram ar bhealach 
a dhéanann sábháilteacht bhonneagair a 
chothabháil agus a fheabhsú. Déanaimid 
faireachas ar phríomhstaitisticí sábháilteachta 
agus lorgaímid chun rátaí timpiste a laghdú i 
ngach rud a dhéanaimid. Lorgaímid chun feabhas 
leanúnach a chur ar ár ngréasáin agus táimid 
meáite ar shábháilteacht úsáideora a uasmhéadú.   

Is deas liom a thabhairt le fios gur leanadh le 
tionscadal Luas Traschathrach a thógáil go tapa 
i rith 2016. Rachaidh an síneadh atá á chur 
leis an ngréasán iarnróid éadroim i mBaile Átha 
Cliath chun mórshochair bheatha thráchtála agus 
shóisialta na cathrach agus tá súil leis go mbeidh 
sé ag feidhmiú i dtaobh cúrsaí tráchtála de faoi 
dheireadh 2017. Nuair a bheidh sé ag oibriú, 
soláthróidh sé ceangal idir líne Ghlas agus Dhearg 
Luas i Lár na Cathrach. Soláthróidh sé ceangail, 
chomh maith, leis an ngréasán iarnróid ag 
Droichead Broome sa Chabrach agus le campas 
nua Institiúid Teicneolaíochta Bhaile Átha Cliath ag 
Gráinseach Ghormáin. Creidimid go ndéanfaidh 
an nasc méadaithe iompair phoiblí seo trácht 
gluaisteán i lár na cathrach a laghdú, feabhas a 
chur ar shábháilteacht choisithe agus ar cháilíocht 
an aeir anuas ar bhrú tráchta a laghdú.   

Bhain Tollán Bhaile Átha Cliath deich mbliana 
d’oibriú amach i rith 2016 agus ba gharsprioc 
shuntasach é seo. Sholáthair an tollán ceangal 
ríthábhachtach inár mbonneagar bóithre náisiúnta. 
Cuireann sé ar chumas earraí agus seirbhísí 
teacht isteach agus amach ó Phort Bhaile Átha 
Cliath ón ngréasán mótarbhealaigh náisiúnta. Ar 
an rud is tábhachtaí a dhéanann sé, baineann 
sé trácht earraí troma ó Lár na Cathrach, agus 
cuireann sé feabhas ar shábháilteacht agus ar 
cháilíocht an aeir do chách.

I rith 2016, rinne obair dul chun cinn ar thrí scéim 
mhóra bóithre náisiúnta: Mótarbhealach an 
M17/M18 ón nGort go Tuaim, mótarbhealach 
an M11 ó Ghuaire go hInis Córthaidh agus 
Seachbhóthar N25 Ros Mhic Thriúin. Tá gach 
ceann de na trí thionscadal á soláthar faoin 
meicníocht Chomhpháirtíochta Príobháidí 
Poiblí (CPP), agus fuair BIÉ cúnamh mór ón 
nGníomhaireacht Náisiúnta Forbartha Airgeadais. 
Soláthróidh gach ceann de na trí thionscadal 
tairbhí an-mhóra, go háitiúil agus go náisiúnta 
araon. Nuair a chuirtear san áireamh an ráta dul 
chun cinn atá á dhéanamh faoi láthair, meastar 
go mbeidh mótarbhealach an M17/M18 ón nGort 
go Tuaim ar oscailt faoi dheireadh 2017, agus tá 
scéimeanna mhótarbhealach an M11 ó Ghuaire 
go hInis Córthaidh agus Sheachbhóthar N25 Ros 
Mhic Thriúin in ainm is oscailt i rith 2019.

Tá Bonneagar Iompair Éireann (BIÉ) freagrach as Luas i mBaile 
Átha Cliath, chomh maith leis na 5,306km de bhóithre náisiúnta. 
Iompraíonn Luas breis agus 95,000 paisinéir sa lá, agus iompraíonn 
an gréasán bóithre náisiúnta daoine, earraí agus seirbhísí idir gach 
ceann de chathracha, bailte, aerfoirt agus poirt mhóra na tíre. Is fíor le 
rá go n-imríonn gníomhaíochtaí BIÉ tionchar ar gach uile shaoránach 
agus cuairteoir chuig an Stát.   

Ráiteas an Chathaoirligh

Lean méideanna tráchta ag dul i méid i rith 2016 
ar an ngréasán bóithre náisiúnta. Léirigh an 
méadú seo an téarnamh leanúnach geilleagrach, 
ar léir go gcuireann an tír an-fháilte roimhe. Mar 
gheall ar an dúshlán a chruthaíonn coimeád 
sna sála ar éileamh méadaitheach, tá ar BIÉ 
pleanáil a dhéanamh don fhadtéarma. Tá BIÉ ag 
oibriú go dlúth lenár gcomhghleacaithe sa Roinn 
Iompair, Turasóireachta agus Spóirt (an RITS) 
chun sraith bheag mórthionscadal a chruthú. 
Is ionann an tsraith seo agus an t-íosmhéid a 
theastaíonn chun gréasán feidhmeach iompair 
a sholáthar ar féidir leis borradh leanúnach 
geilleagrach a chumasú. Lena chinntiú go 
ndéantar na roghanna is fearr agus go mbaintear 
luach ar airgead amach, leanann BIÉ leis na 
prionsabail dhiana bhreithmheasa airgeadais agus 
gheilleagraigh a chur i bhfeidhm a chuimsítear 
sa Chód Caiteachais Phoiblí chun breithmheas 
agus bainistíocht a dhéanamh ar gach togra 
infheistíochta. Sa chomhthéacs seo, d’iarrfaimis 
ar an Rialtas chun machnamh a dhéanamh ar 
ligean do BIÉ chun roinnt dá phríomhbhonneagar 
a chistiú trí leas a bhaint as an meicníocht rathúil 
CPP, nuair a chuirtear san áireamh an leibhéal de 
thorthaí geilleagracha atá ar fáil.

Ba mhaith liom buíochas a ghabháil lenár 
nAire, an tUasal Shane Ross, T.D. agus lena 
oifigigh san RITS a dhéanann idirchaidreamh le 
agus a thugann cúnamh go minic do BIÉ chun 
príomhthionscadail bhonneagair a phleanáil agus 
a fhorghníomhú don tír. Chomh maith leis sin, ba 
mhaith liom buíochas a ghabháil le mo Chomh-
Bhaill den Bhord as an gcabhair agus an treoir a 
thug siad i rith na bliana. Thar ceann an Bhoird, 
ba mhaith liom buíochas a ghabháil le Michael 
Nolan, ár POF, an fhoireann bhainistíochta agus 
sárfhoireann uile BIÉ as ucht a ndianoibre agus 
a ngairmiúlachta leanúnaí agus thairis sin uile, as 
ucht a dtiomantais do shainchúram éilitheach BIÉ 
a bhaint amach. 

Cormac O’Rourke
Cathaoirleach

Leagann an réimse leathan gníomhaíochtaí 
faoinar tugadh i rith 2016 an bhéim ar fhairsinge 
an chumais laistigh de BIÉ fad a thugann sé 
faoina shainchúram chun bonneagar iompair, a 
bhfuil géarghá leis, a fhorbairt agus a bhainistiú. 
Cuireann na gníomhaíochtaí seo feabhas agus 
barr feabhais ar nascacht réigiúnach agus áitiúil, 
agus cothaíonn siad borradh dearfach geilleagrach. 
Baineann tábhacht le gréasán maith iompair 
chun rath geilleagrach a choimeád i ngeilleagair 
nua-aimseartha. Braitheann an méid a chuireann 
an gréasán le feidhmiú geilleagair atá i mbun 
téarnaimh ar cháilíocht agus iomláine an ghréasáin.

Baineadh dúnadh airgeadais amach do 
Sheachbhóthar N25 Ros Mhic Thriúin in Eanáir 
2016. Ba é seo an tríú tionscadal CPP bóithre in 
Éirinn den chineál sin a cuireadh san áireamh sa 
Phlean Caipitil a tháinig chun solais le tacaíocht 
an Rialtais, an Bhainc Eorpaigh Infheistíochta (an 
BEI) agus ó infheisteoirí cothromais phríobháidigh.   
Chomh maith leis sin, bhí Seachbhóthar N25 
Ros Mhic Thriúin ar cheann de roinnt tionscadail 
‘úrnua’ a cuireadh san áireamh i gcéim phíolótach 
Thionscnamh um Fheabhsú Creidmheasa Banna 
Tionscadail an Choimisiúin Eorpaigh agus an BEI. 
Cuireann an tionscnamh seo meicníocht chistithe 
chun cinn a mhúsclaíonn maoiniú margadh caipitil 
le haghaidh bonneagar mórscála iompair, fuinnimh 
agus cumarsáide. Spreagann infheisteoirí nua 
institiúide, ar nós comhlachtaí árachais agus cistí 
pinsin chun an bhearna chistithe a líonadh arb ann 
di go fóill le haghaidh uasghráduithe bonneagracha 
a bhfuil géarghá leo. Bhí tionscadal Sheachbhóthar 
Ros Mhic Thriúin i dteannta thionscadail CPP an 

M11 ó Ghuaire go hInis Córthaidh agus an M17/
M18 ón nGort go Tuaim ag céim na tógála in 2016, 
agus rinne an M17/M18 ón nGort go Tuaim dul 
chun cinn suntasach i rith na bliana, agus choimeád 
sé chun tosaigh ar an sprioc go n-osclófar é go 
luath don trácht go déanach in 2017. 

Maidir le hiompar poiblí a thógáil, rinne tionscadal 
Traschathrach Luas dul chun cinn suntasach, 
agus bhain sé agus sháraigh sé garspriocanna 
suntasacha agus casta amach i gcaitheamh na 
bliana. I measc an iomaí dúshlán ar éirigh linn 
aghaidh a thabhairt air nuair a bhí tionscadal a 
bhí chomh casta céanna á thógáil trí shráideanna 
gnóthacha cathrach, ba é ceann de na dúshláin ba 
mhó a bhí le sárú an dúshlán a bhain le riachtanais 
a bhí ag teacht chun cinn a éascú, riachtanais 
Chomóradh Éirí Amach na Cásca, Ceangal Líne 
Dhearg Luas agus trasnú Dhroichead Shráid Uí 
Chonaill/Chéanna na Cathrach i rith dheireadh 
seachtaine Shaoire Bhainc Lúnasa. I measc na 
dtionscadal iompair phoiblí eile, tá oibreacha a 
bhaineann le cumas na Líne Glaise a mhéadú. 
Áiríodh leis seo tús a chur le hardáin a shíneadh idir 
Áth an Ghainimh agus Faiche Stiabhna, agus toiliú 
pleanála a fháil chun mionathruithe a dhéanamh ar 
Iosta Áth an Ghainimh chun freastal ar thramanna 
níos faide. 

I rith na bliana, lean BIÉ le soláthar an chláir 
thionscadal a chur chun cinn laistigh de na 
teorainneacha caithimh airgid a leagtar amach 
sa Phlean Bonneagair agus Infheistíochta Caipitil 
don tréimhse ó 2016 go 2021. Rinne oibreacha a 
chumasú agus cáipéisíocht chonartha a ullmhú dul 
chun cinn i measc roinnt tionscadal. Cuirfidh é seo 

Soláthraí bonneagair comhtháite iompair is ea BIÉ a oibríonn i 
gcomhpháirtíocht dhlúth le hÚdaráis Áitiúla agus leis an Údarás 
Náisiúnta Iompair, a dhéanann maoirseacht le meas ar ghréasán 
sábháilte agus éifeachtúil trí fhorbairt, cothabháil agus oibríochtaí 
bóithre náisiúnta agus Luas.   

Athbhreithniú an Phríomhfheidhmeannaigh 

ar chumas scéimeanna chun leanúint ar aghaidh 
chuig céim na tógála de réir mar a thiocfaidh méadú 
ar chistiú i ndiaidh 2019. Lean tionscadail eile ar 
aghaidh sa chéim phleanála agus dhearaidh, agus 
tá súil leis go gcuirfear roinnt de na scéimeanna seo 
faoi bhráid an Bhoird Phleanála i rith 2017. 

Áirítear leis an bpunann tionscadal atá á forbairt 
mórthionscadail ar nós an Mheitreo Thuaidh Nua. 
Beidh an Meitreo Thuaidh Nua ar an Tionscadal 
Bonneagar Iompair Phoiblí is mó agus is 
uaillmhianaí ar tugadh faoi le glúin anuas. Déanfaidh 
an tionscadal seo tionchar claochlaithe a imirt ar 
Bhaile Átha Cliath agus ar a shaoránaigh trí Lár na 
Cathrach a cheangal le Sord trí Aerfort Bhaile Átha 
Cliath. Dearfar an Meitreo chun tacú le fás agus 
forbairt an daonra feadh a chonaire iomláine agus 
ceanglófar é le seirbhísí iompair phoiblí eile, ar nós 
iarnród Mhaigh Nuad agus an ghréasáin Iarnróid 
Éadroim. 

I rith na bliana, thug dul chun cinn seacht 
miontionscadal bóithre a fhad lena dtógáil le 
fios go raibh an clár mionscéime ag crapadh. 
Imríonn na mionscéimeanna seo, anuas ar ár gclár 
athnuachana agus cothabhála sócmhainní tionchar 
suntasach ar shábháilteacht an ghréasáin bhóithre 
náisiúnta. In ainneoin an laghdaithe ar chistiú chun 
na scéimeanna fiúntacha siúd a thógáil, lean BIÉ ar 
aghaidh i mbun gníomhaíochta chun punann de na 
scéimeanna siúd a phleanáil agus a dhearadh agus 
súil le cistiú breise a bheith á chur ar fáil i mblianta 
amach anseo.  

Rinneadh cistiú le haghaidh cothabháil agus 
athnuachan bóithre náisiúnta a chiorrú go mór 

ó tháinig an ghéarchéim airgeadais chun cinn 
in 2008. Teastaíonn infheistíocht leantach ó 
bhonneagar in athnuachaintí d’fhonn go mbeidh 
an líonra athléimneach agus go bhfeidhmeoidh 
sé go sábháilte agus go héifeachtúil. Díobháil 
fhadtéarmach agus luach laghdaithe sócmhainne, 
dar ndóigh, a eascraíonn as gann-infheistíocht 
leantach, anuas ar thairbhí laghdaithe agus 
costais bhreise ar úsáideoirí bóithre. Sáraíonn an 
costas a bhíonn ar idirghabháil iarchurtha go mór 
an costas a bhíonn ar thabhairt faoi chothabháil 
agus athnuachan thráthúil ar an tsócmhainn 
straitéiseach. Ina leith seo, leanann BIÉ le 
hidirchaidreamh gníomhach a dhéanamh leis an 
RITS i dtreo an chistithe riachtanaigh a aischur le 
haghaidh athnuachan pábhála.

Ba mhaith liom buíochas a ghabháil lenár nAire, 
Shane Ross T.D., an Roinn Iompair, Turasóireachta 
agus Spóirt, an tÚdarás Náisiúnta Iompair, ár 
gCathaoirleach, an tUasal Cormac O’Rourke, mo 
chomh-Bhaill den Bhord, mo chomhghleacaithe 
in BIÉ, ár gcomhpháirtithe Údaráis Áitiúil anuas ar 
ár iomaí páirtí leasmhar agus soláthraí seirbhíse 
a gcomhlíonann gach duine díobh ról lárnach in 
oibriú laethúil an Ghréasáin Bhóithre Náisiúnta agus 
Luas. 

 

Michael Nolan
Príomhfheidhmeannach

Comhlacht leathstáit neamhthráchtála is ea 
BIÉ faoi choimirce an RITS agus tá freagracht 
fhoriomlán air as forbairt agus cothabháil an 
ghréasáin bhóithre náisiúnta agus iarnróid 
éadroim agus tá freagrachtaí air a bhaineann leis 
an meitreo a bhíodh ar an GFI roimhe seo. 

Tá BIÉ dírithe ar bhonneagar agus seirbhísí 
iompair ar ardchaighdeán a sholáthar, a 
sholáthraíonn cáilíocht beatha níos fearr agus a 
thacaíonn le borradh geilleagrach. 

Príomhimreoir é BIÉ i gcomhthéacs bonneagar 
iompair agus seirbhísí gaolmhara in Éirinn agus 
tá inniúlachtaí cruthaithe aige i gcur i bhfeidhm 
a shaineolais tráchtála, airgeadais (CPP san 
áireamh) agus theicniúil, faoi mar a léirigh 
soláthar rathúil gréasáin iarnróid éadroim agus 
mótarbhealaí.   

Eascraíonn treise uathúil BIÉ ó eolas agus 
peirspictíochtaí a chumasc a fhorbraítear 
ó eispéiris saolré iomláine agus bonneagar 
agus seirbhísí bóithre agus iarnróid éadroim á 
soláthar. D’eascair saineolas cruthaithe BIÉ ó 
choincheapú agus pleanáil luath a dhéanamh; 
trí bhonneagar a sholáthar, ar a ndearnadh 
bainistíocht tionscadail; agus trí bhainistíocht 
leanúnach a dhéanamh ar sheirbhísí agus 
eispéireas dearfach custaiméara a sholáthar 

LUAS 

Is é ról BIÉ i gcomhthéacs iarnróid éadroim 
soláthar bonneagar iarnróid éadroim agus meitreo 
a chinntiú, nó é a sholáthar, faoi mar a chinneann 
an tAire.

Féadfaidh BIÉ iontráil i gcomhaontú chun 
soláthar bonneagair a bhaint amach trí lamháltas, 
comhfhiontar, CPP nó bealach eile agus féadfaidh 
sé forbairt talún in aice oibreacha iarnróid a éadáil 
agus a éascú sa chás go gcuirfeadh amhlaidh 
le himharthanacht gheilleagrach na n-oibreacha 
iarnróid.   

Bainistíonn BIÉ Conradh Oibriúcháin Luas, a 
rialaíonn soláthar seirbhísí agus cothabhála Luas, 
faoi shannachán ón ÚNI.    

    

   

Bonneagar Iompair Éireann -  
Róil agus Feidhmeanna

Úsáideann an tÚdarás um Bóithre Náisiúnta (an ÚBN) an 
t-ainm “Bonneagar Iompair Éireann” (BIÉ) ar mhaithe le 
cuspóirí oibríochtúla ó aistríodh foireann agus feidhmeanna na 
Gníomhaireachta um Fháil Iarnród (an GFI) chuig an ÚBN i Lúnasa 
2015 faoi théarmaí Acht na mBóithre, 2015.   

BÓITHRE NÁISIÚNTA

Is é ról BIÉ i gcomhthéacs bóithre náisiúnta chun 
soláthar gréasáin shábháilte agus éifeachtúil a 
bhaint amach.  

Anuas ar fhreagracht fhoriomlán a bheith air 
as pleanáil agus maoirseacht a dhéanamh 
ar thógáil agus cothabháil bóithre náisiúnta, 
tá roinnt feidhmeanna sonracha ag BIÉ a 
bhaineann le dearadh, tógáil, feabhsú, cothabháil, 
comharthaíocht, cistiú, taighde, caighdeáin, 
oiliúint agus tástáil.

Féadfaidh BIÉ iontráil isteach i gcomhaontuithe le 
páirtithe a chomhaontaíonn tú cuid de na costais 
nó na costais go léir a bhaineann le tógáil agus/
nó cothabháil bóthair agus/nó chun bóthar a 
uasghrádú agus a bhainistiú. Chomh maith leis 
sin, féadfaidh BIÉ scéimeanna dolaí a fhorbairt do 
bhóithre náisiúnta is féidir a úsáid chun an cistiú 
príobháideach go léir nó cuid de a bhíonn i gceist 
a aisíoc.

Díscaoiltear go leor d’fheidhmeanna BIÉ trí 
Údaráis Áitiúla, arb iad na húdaráis bhóithre dá 
limistéir riaracháin faoi seach.  

STRUCHTÚR EAGRAÍOCHTA BIÉ

Forbraíodh struchtúr eagraíochta BIÉ chun tacú 
le cur i bhfeidhm Straitéis BIÉ le tarmligean soiléir 
údaráis agus freagracht a mheaitseáil do agus 
laistigh de shé rannóg faoi mar a thaispeántar i 
bhFíor 1.

Príomhfheidhmeannach

Cumarsáid Chorparáideach

Iniúchóireacht Inmheánach

An Rannóg 
Oibríochtaí 
Tráchtála

Bainistíocht an 
Chláir Chaipitil

An Rannóg um 
Bainistíocht an 

Ghréasáin

An Rannóg 
um Sheirbhísí 

Gairmiúla

An Rannóg 
um Sheirbhísí 

Corparáideacha

An Rannóg 
Seirbhísí Gnó

Fíor 1

DUINE 
FOSTAITHE

1,224 km de Mhótarbhealaí/Dhébhealaí
4,082 km de Charrbhealaí Singil
36.5 km de Ghréasán Iarnróid Éadroim Luas 
6 Ionad Seirbhíse Mótarbhealaigh
3 thollán (Corcaigh, Baile Átha Cliath, Luimneach)
7 nIosta/nGabhann straitéiseacha

Aicme Shócmhainne
Bóithre Náisiúnta: 5% den ghréasán, 50% den trácht
M50 = 400,000 aistear uathúil sa lá
Luas = 95,000 paisinéir sa lá.

Úsáideoirí an Ghréasáin

CPP an M17/18 ón nGort go Tuaim 57 km  
CPP an M11 ó Ghuaire go hInis Córthaidh 40 km 
CPP N25 Sheachbhóthar Ros Mhic Thriúin 14 km 
Luas Traschathrach 5.6 km
Feabhsú Cumais Líne Ghlas Luas
Clár na Scéimeanna Beaga
(Na cora is measa agus Sábháilteacht x 19)

Luach Iomlán measta 1.6 billiún (ó 2016 go 2019) 

Soláthar Tionscadal Mór
Mótarbhealaí agus Tolláin 
Luas 34 milliún paisinéir in 2016
Ionaid Seirbhíse Mótarbhealaigh
11 Mhótarbhealach Bainisteoir CPP
Oibríochtaí an Gheimhridh
Oibríochtaí Dolaí eFlow an M50
(45 milliún paisinéir in 2016)
Athnuachaintí Pábhálacha agus Friotaíocht 
in aghaidh Sciorrtha 
Iniúchtaí agus Deisiúchán Droichead
Córais Iompair Chliste (CIC)
Oibríochtaí Dolaí Thollán Bhaile Átha Cliath
Idir-Inoibritheacht Bailithe Dolaí Leictreonacha
An tSamhail Náisiúnta Iompair

Oibríochtaí agus Oibreacha 
Athnuachana Sócmhainní

Plean Infheistíochta Caipitil 2016-2022

Réidh le Tógáil

Uasghrádú an N7 ón Nás go Droichead Nua
An N4 ó Chúil Mhuine go Béal Átha na gCarraigíní
An N22 ó Bhaile Bhuirne go Maigh Chromtha
An N5 ó Chathair na Mart go Turlach
N59 Sheachbhóthar Mhaigh Cuilinn
An N56 ó Thamhnach an tSalainn go hInbhear
An N56 ón gClochán Liath go dtí na Gleannta
Uasghrádú M8/ N25 /N40 Dhún Citil

Á bPleanáil

Meitreo Thuaidh Nua
Luas go dtí an Poll Beag
Luas go Leamhcán 
Bóthar Faoisimh N72 /73 Mhala 
Seachbhóthar N2 Bhaile Shláine
Tionscadal Iompair N6 Chathair na Gaillimhe 
An N21 / N69 ó Átha Dara go Faing
An N28 ó Chorcaigh go Rinn an Scidígh

DUINE 
FOSTAITHE

DUINE 
FOSTAITHE

DUINE 
FOSTAITHE

Sócmhainn

billiún

Gníomhaíochtaí BIÉ

A

D

B

C

Léargas Ginearálta Straitéiseach ar BIÉ  

Tosaíocht 
Straitéiseach

Cuspóirí an Phlean Gnó 
go dtí 2021

Forghníomhú na Straitéise 

Gréasáin Bhóithre 
agus Iarnróid 
Éadroim Níos 
Sábháilte 

-- An Clár um Rangú 
Sábháilteachta Gréasáin a 
sholáthar

-- An Clár um Chigireacht 
Sábháilteachta ar Bhóithre a 
sholáthar

-- Bearta a sholáthar chun 
minicíocht imbhuailtí bóthair/
iarnróid éadroim a laghdú

-- Bearta a sholáthar le comhéadain 
níos sábháilte a chinntiú le 
coisithe agus le rothaithe

-- An clár um chumarsáid 
sábháilteachta

-- Leanúint le pleanáil a dhéanamh do chlár um thógáil mionscéimeanna 
sábháilteachta agus athailínithe bóthair chun na spriocanna a bhaint 
amach a leagtar amach i Straitéis um Shábháilteacht ar Bhóithre an 
Rialtais, de réir mar a bhíonn fáil ar chistiú;

-- Leanúint le scéimeanna sábháilteachta a shainaithint trí úsáid a bhaint 
as anailís bhraisle ar thimpistí, agus bearta innealtóireachta a chur i 
bhfeidhm;  

-- Leanúint ar aghaidh le tionscadail athsholáthair uchtbhallaí ar dhroichid 
ar an mótarbhealach

-- Feachtas um margaíocht sábháilteachta Luas a reáchtáil atá dírithe ar 
thiománaithe/rothaithe/choisithe;

-- Rian Luas a athsholáthair, faoi mar a theastaíonn, chun oibriú leanúnach 
sábháilte a chinntiú;

-- Pleanáil, Dearadh, Tairiscint agus Lárionad barrfheabhsaithe Oibriúcháin 
Mhótarbhealaigh a sholáthar, atá in ann bainistiú a dhéanamh ar rialú 
lánaí ar an M50 agus córais athraitheacha bhainistíochta luasteorann;   

-- Leanúint ar aghaidh leis an gclár athnuachaintí ar línte bóthair agus ar 
shúile cait faoi mar a theastaíonn ar charrbhealaigh singil agus ar an 
ngréasán mótarbhealaigh; 

-- Leanúint leis an gclár um dheisiúchán/athnuachaintí bacainní nua 
sábháilteachta agus tabhairt faoi oibreacha uasghrádaithe ar bhacainní 
sábháilteachta ar an ngréasán neamh-mhótarbhealaigh.

Luach 
Sócmhainne 
na nGréasán 
Náisiúnta Bóithre 
agus Iarnróid 
Éadroim a 
Choimeád

-- Córais éifeachtacha um 
bainistíocht sócmhainní a chur i 
bhfeidhm

-- Feabhas a chur ar éifeachtúlacht 
i ngníomhaíochtaí um chothabháil 
bóithre

-- Feabhas a chur ar thabhairt faoi 
ghníomhaíochtaí seachfhoinsithe 
cothabhála 

-- An Lárionad Oibríochtaí 
Mótarbhealaigh a Uasghrádú 

-- Tabhairt faoi chlár um beartú tosaíochta le haghaidh athnuachaintí 
pábhála bunaithe ar shonraí nuashonraithe um shuirbhé ar bhail chun 
clár bliantúil inscálaithe d’athnuachaintí pábhála a éascú;    

-- Monatóireacht a dhéanamh ar bhail na pábhála agus príomhtháscairí 
nua ardleibhéil a fhorbairt chun príomhthreochtaí baile i ndromchla an 
struchtúir phábhála agus friotaíocht in aghaidh sciorrtha a léiriú; 

-- Leanúint leis an gclár um dheisiúchán/athnuachaintí bacainní nua 
sábháilteachta agus tabhairt faoi oibreacha uasghrádaithe ar bhacainní 
sábháilteachta ar an ngréasán neamh-mhótarbhealaigh. Clár 
athnuachaintí caipitiúla ríthábhachtacha trealaimh a fhorbairt agus a 
chur i bhfeidhm do Thollán Bhaile Átha Cliath;

-- Leanúint ar aghaidh leis na conarthaí réigiúnacha um chothabháil 
téarma le haghaidh oibreacha droichid;

-- Plean athnuachana sócmhainní bonneagar iarnróid éadroim a chur i 
bhfeidhm. [Áirítear le clár athnuachana sócmhainní Luas uasghrádú 
ar shoilsiú ísealfhuinnimh LED ag iosta cothabhála, uasghrádú ar 
theicneolaíocht chumarsáide Raidió Luas, gach taispeáint faisnéise do 
phaisinéirí ag stadanna a athsholáthar atá ann le breis agus 10 mbliana 
agus rian Luas atá caite a athsholáthar le hoibriú leanúnach sábháilte 
fhlít Luas a chinntiú. 

Gréasáin Bhóithre 
Náisiúnta agus 
Iarnróid Éadroim 
atá níos láidre

-- Bainistíocht teagmhais atá 
freagrúil agus solúbtha

-- Soláthairtí teagmhais le haghaidh 
bainistíocht teagmhais agus 
imeachtaí tubaisteacha

-- Feabhas a chur ar sholáthar 
ár seirbhíse bóithre i rith an 
gheimhridh 

-- Clár athnuachaintí caipitiúla ríthábhachtacha trealaimh a fhorbairt agus a 
chur i bhfeidhm do Thollán Bhaile Átha Cliath;

-- Pleanáil, Dearadh, Tairiscint agus Lárionad barrfheabhsaithe Oibriúcháin 
Mhótarbhealaigh a sholáthar, atá in ann bainistiú a dhéanamh ar rialú 
lánaí ar an M50 agus córais athraitheacha bhainistíochta luasteorann;   

-- Moltaí a chur i bhfeidhm a eascraíonn as an athbhreithniú straitéiseach 
ar oibríochtaí geimhridh ar bhóithre náisiúnta, soláthar oibríochtaí, 
riachtanais infheistíochta caipitiúla agus tacaíocht cinnidh/socruithe tuair, 
chun ligean d’infheistíocht phleanáilte caipitil a dhéanamh i rith shaolré 
an phlean gnó;  

-- Creat ilbhliantúil a chur i bhfeidhm le haghaidh soláthar salainn ar 
feadh a mhéid le ceithre bliana, le haghaidh bóithre náisiúnta agus 
neamhnáisiúnta araon.

A

D

B

C

Tosaíocht 
Straitéiseach

Cuspóirí an Phlean Gnó 
go dtí 2021

Forghníomhú na Straitéise 

Gréasáin Bhóithre 
agus iarnróid 
Éadroim nach 
bhfuil Brú Tráchta 
céanna orthu

-- Infheistíocht a dhéanamh i 
scéimeanna nua bóithre agus 
iarnróid éadroim

-- Gréasán bóithre atá níos 
éifeachtúla a chinntiú trí thús áite 
a thabhairt do chaolas tráchta 
agus iad a shainaithint

-- Oibríochtaí cliste mótarbhealaigh 
a sholáthar ar an M50

-- Dul i ngleic le srianta cumais ar 
Luas

-- Luas Traschathrach (LTC) a sholáthar;
-- Leanúint leis na trí mhórscéim bóthair a thógáil a ghabhann thart ar 

chaolas tráchta reatha. Mórscéim feabhsaithe cumais a chur chun cinn ar 
an M7 i gCill Dara agus gné bhonneagar bóthair de chuid Straitéis Iompair 
na Gaillimhe a chur chun cinn;

-- Tionscadal Uasghrádaithe Bonneagair Líne Ghlas Luas agus tionscadal 
Feabhsaithe Cumais Líne Ghlas Luas a chur i bhfeidhm; 

-- Píblíne de scéimeanna Feabhsuithe Líonra iarnróid éadroim ar a bhfuil 
costas níos ísle a fhorbairt a théann i ngleic le riachtanais oibríochtúla, ar 
nós éifeachtúlachta, inrochtaineachta agus tréscaoilteachta. 

Gréasáin Níos 
Inrochtana Bóithre 
agus Iarnróid 
Éadroim

-- Ceangail níos fearr le gréasáin 
bhóithre agus iarnróid éadroim

-- Freastal ar úsáideoirí 
leochaileacha bóthair

-- Ligean do chustaiméirí Páirceáil agus Taisteal chun íoc as a bpáirceáil 
ag Meaisíní Díola Ticéad (MDTanna) seachas ag meaisíní aonair íoc de 
réir bá.

-- Bonneagar níos sábháilte a sholáthar do choisithe agus rothaithe. 
An chéad chéim eile de mhionoibreacha agus de scéimeanna 
sábháilteachta a chur chun cinn ina gcorpraítear raonta rothar agus 
raonta coisithe atá deighilte óna chéile;

-- LTC a sholáthar agus barr feabhais a chur ar Chumas na Líne Glaise 
chun feabhas a chur ar inrochtaineacht an chórais iompair do dhaoine a 
bhfuil luaineacht laghdaithe acu.

Gréasáin Níos 
Inbhuanaithe 
Bóithre agus 
Iarnróid Éadroim

-- Oibríochtaí atá éifeachtúil i 
dtaobh fuinnimh a sholáthar

-- Éifeachtúlacht fuinnimh a leabú 
isteach i dtionscadail nua

-- Tionchar comhshaoil ár 
dtionscadal agus ár n-oibríochtaí 
a laghdú

-- A chinntiú go ndéantar breithniú 
ar gach rogha nuair a fhorbraítear 
tionscadail 

-- Cur le pleanáil inbhuanaithe um 
úsáid talún

-- Bearta um laghdú fuinnimh a chur i bhfeidhm ar aon dul le Cáipéis 
Bheartais 2016 “Laghdú Fuinnimh i Soilsiú Poiblí ar Bhóithre Náisiúnta” 
(“Energy Reduction in Public Lighting on National Roads”);

-- An clár ilbhliantúil díothaithe le haghaidh Glúineach Bhiorach ar an 
ngréasán bóithre náisiúnta a fhairsingiú agus leanúint leis an gclár ar 
feadh a fhad le ceithre bliana le díothú éifeachtach a chinntiú;

-- Staidéar taighde ar Scréachóg Reilige a thabhairt chun críche le Cairde 
Éanlaith Éireann d’fhonn réitigh a fhorbairt chun an tionchar a imrítear ar 
scréachóga reilige ar bhóithre náisiúnta a laghdú;

-- Uirlis nua phrofála carbóin a bhaineann go sonrach le tíortha a fhorbairt, 
an carbón leabaithe ar thionscadail bhóithre a ríomh, iarnróid éadroim 
agus tionscadail mheitreo chun Treoracha nua maidir le Measúnacht 
Tionchair Timpeallachta a chomhlíonadh; 

-- An clár straitéiseach léarscáilithe torainn a chomhlánú le haghaidh na 
ngréasán náisiúnta bóithre agus iarnród éadroim agus prótacal a ullmhú 
chun staitisticí nochta daonra a ríomh;

-- Tuarascáil a chur i dtoll a chéile ar Mheasúnacht ar chórais saolré agus 
bhogaigh d’fhonn riachtanais chothabhála agus leibhéil truailleán a 
thuiscint; 

-- Cód Cleachtais Seandálaíochta nua a fhoilsiú idir an tAire Ealaíon, 
Oidhreachta, Gnóthaí Réigiúnacha, Tuaithe agus Gaeltachta a thiocfaidh 
in ionad chóid an ÚBN agus an GFI. 

Oibríochtaí 
Tráchtála atá  
Inbhuanaithe i 
dtaobh Cúrsaí 
Airgeadais de

-- An fhreagairt don éileamh ar 
bhorradh a optamú le haghaidh 
sheirbhísí Luas

-- Soláthar a dhearadh chun 
oibreoir nua dolaí a dhreasú chun 
bailiúcháin a optamú

-- An córas forfheidhmithe a threisiú 
le haghaidh bailiú dolaí

-- Bainistíocht riosca agus 
deiseanna

-- An conradh oibríochtaí dolaí saorshreabhaidh dara glúin a chur i 
bhfeidhm chun oibríochtaí éifeachtúla bailithe dolaí a chonrú; 

-- Leanúint le leibhéil drochfhiachais a bhainistiú agus a choimeád; 
-- Cumas Luas a sholáthar le freastal ar leibhéil mhéadaitheacha éilimh – 

fad 26 tram na Líne Glais a fhairsingiú chun cumas a mhéadú aníos go 
dtí 6,200 paisinéir san uair;

-- Athbhreithniú leanúnach a dhéanamh ar bhainistíocht rialuithe agus 
riosca inmheánaigh le haghaidh gach próisis agus idirbhirt airgeadais de 
chuid BIÉ. 

Oibríochtaí an Ghréasáin Bhóithre

BÓITHRE NÁISIÚNTA

Déanann an Rannán seo sócmhainní bóthair 
náisiúnta a oibriú agus a bhainistiú. Tugann na 
hÚdaráis Áitiúla aonair faoi bhainistíocht dhíreach 
a dhéanamh ar an ngréasán bóithre dhá lána agus 
cistíonn BIÉ é. Déanann BIÉ bainistíocht dhíreach 
ar 1,224 km de ghréasáin mhótarbhealaigh agus 
débhealaigh: 350km trí chonarthaí CPP, agus 
déanann Conraitheoirí réigiúnacha Cothabhála 
agus Athnuachaintí Mótarbhealaigh BIÉ cothabháil 
ar an gcuid eile den ghréasán. Anuas air sin, 
tugann BIÉ faoi bhainistíocht ar Tholláin Bhaile 
Átha Cliath agus Jack Lynch trí oibreoir tolláin 
BIÉ agus ar thollán Luimnigh atá mar chuid de 
lamháltas CPP.

Bainistíonn BIÉ gréasán nach mór 100 stáisiún 
aimsire. Oibríonn ár soláthraí seirbhís gheimhridh 
agus Met Éireann Córas Faisnéise Aimsire ar na 
Bóithre a chuireann ar chumas Údaráis Áitiúla 
agus oibreoirí mótarbhealaigh monatóireacht a 
dhéanamh ar an aimsir agus cinntí a dhéanamh 
faoi leatóirí salainn a chur chun feidhme le 
haghaidh oibríochtaí geimhridh. 

ATHNUACHAINTÍ SÓCMHAINNE

Is ionann luach sócmhainne an ghréasáin 
bhóithre náisiúnta agus thart ar €32 billiún, agus 
teastaíonn athinfheistíocht leanúnach uaidh 
lena leanúint le toradh a fháil ar an infheistíocht 
bhunaidh. Déanann BIÉ monatóireacht ar bhail 
ár bpríomhshócmhainní, ár bpábhálacha agus ár 
ndroichead, trí úsáid a bhaint as córais phábhála 
agus bhainistíochta droichid.     

TRÁCHT AN GHRÉASÁIN

Leanann na méideanna tráchta ag dul i méid ar 
an M50, agus déantar thart ar 400,000 turas ar 
an mbóthar gach lá. Tá seo cosúil leis na leibhéil 
bhorrtha a bhí le sonrú in 2014 agus 2015. Thug 
BIÉ faoi roinnt tionscnamh i rith na bliana chun 
tionchar na méideanna méadaithe a mhaolú.        

-	 D’athraigh BIÉ leaganacha amach 
coinbhéirsithe ag roinnt acomhal chun an 
tionchar a imríonn trácht coinbhéirsithe ar 
shreafaí príomhlíne a laghdú;

-	 Thug BIÉ córas de chomharthaíocht bealach 
malairt slí isteach idir acomhail ar an gcuid 
thuaisceartach den M50, chun cabhrú le 
tiománaithe i gcás teagmhais a mbíonn blocáil 
an M50 mar thoradh air; agus

-	 I gcomhoibriú leis an nGarda Síochána, 
baineadh triail phíolótach as teicneolaíocht nua 
um shuirbhéireacht teagmhais ar an M50 agus 
bhí laghduithe suntasacha mar thoradh air ar 
an am a ghlacann sé ar an nGarda Síochána 
chun tabhairt faoi imscrúduithe fóiréinseacha 
ag suíomhanna imbhuailte.

OIBRÍOCHTAÍ MÓTARBHEALAIGH

Léirigh méideanna méadaithe tráchta borradh 
athnuaite geilleagrach, agus d’fhreastail 
na hoibreoirí Conartha Cothabhála agus 
Athnuachana Mótarbhealaigh (CCAM) ar 5,200 
teagmhas. I gcás an M50 amháin, d’fhreastail an 
lamháltas CPP é féin ar 2,577 teagmhas, ar an 
iomlán, i rith 2016.

Tollán Bhaile Átha Cliath

Go déanach in 2016, agus borradh mear 
ag teacht ar mhéideanna tráchta sa tollán, 
shuiteáil BIÉ ceamaraí meánluais mar bheart 
sábháilteachta. Beidh an Garda Síochána 
freagrach as oibriú an chórais cheamaraí 
meánluais a luaithe a chuirfear an córas i 
bhfeidhm.

Athbhreithniú Náisiúnta ar Luasteorainneacha

I Márta 2015, d’fhoilsigh an tAire Treoirlínte nua 
maidir le Luasteorainneacha a Shocrú agus 
a Bhainistiú in Éirinn agus d’ordaigh sé go 
dtugtar faoi athbhreithniú cuimsitheach ar gach 
luasteorainn ar fud an ghréasáin bhóithre. Thug 
BIÉ, i gcomhoibriú leis na hÚdaráis Áitiúla agus an 
Garda Síochána, faoi athbhreithniú mionsonraithe 
ar luasteorainneacha ar an ngréasán bhóithre 
náisiúnta d’fhonn luasteorainneacha a thabhairt 
cothrom le dáta in 2017.

Oibríochtaí an Gheimhridh

Tá BIÉ freagrach as an salann go léir a cheannach 
ar mhaithe le cóireáil a dhéanamh ar gach bóthar 
in Éirinn sa gheimhreadh. Thóg BIÉ ceithre 
iosta stórála salainn straitéiseacha ag roinnt dár 
mbábhúin chothabhála mótarbhealaigh. Tá anois 
acmhainn iomlán stórála nach mór 80,000 tonna 
againn i ndiaidh gur osclaíodh an t-iosta atá faoi 
úinéireacht BIÉ atá sa Chathair ar an M8. Thug 
conraitheoirí BIÉ faoi 2,336 cóireáil gheimhridh trí 
leas a bhaint as thart ar 9,500 tonna de shalann 
thar thréimhse 58 lá, ar an iomlán. Bhí seo ar aon 
dul leis an dá bhliain roimhe sin, den chuid ba mhó. 

Duchtáil Teileachumarsáide 

Ghlac BIÉ páirt i dTascfhórsa Gutháin Phóca 
agus Leathanbhanda an Rialtais, atá dírithe ar an 
drochnascacht le leathanbhanda agus le seirbhísí 
guthán póca a fheabhsú. Chuir BIÉ tús le duchtáil a 
shuiteáil ar stráicí den M7/M8 ar an mótarbhealach 
idir Baile Átha Cliath agus Corcaigh.

Tionscnaimh Choigilte Fuinnimh

Tá BIÉ ag oibriú i dtreo cuspóirí coigilte fuinnimh 
náisiúnta a bhaint amach faoi 2020. Chuige sin, 
chomhoibrigh BIÉ le Cumann na mBainisteoirí 
Contae agus Cathrach (CCMA) chun fardal 
cuimsitheach cothrom le dáta a chomhlánú de 
gach sócmhainn soilsithe phoiblí ar an ngréasán 
bóithre poiblí. 

Saorshreabhadh

Saorshreabhadh 
réasúnta

Sreabhadh réidh

Sreabhadh ag éirí 
neamhsheasmhach

Sreabhadh neamhsheasmhach 

Sreabhadh fórsáilte nó cliste

Príomhbhóithre 
Náisiúnta

Bóithre 
Náisiúnta den 

Dara Grád

LEIBHÉAL SEIRBHÍSE I RITH BHUAICTHRÁTH TRÁCHTA NA MAIDINE IN 2016

Comhréir an ghréasáin Bhóithre Náisiúnta a bhí ag oibriú faoi gach leibhéal dálaí seirbhíse.

M50M50M50 Cuarbhóthar 
N40 Chorcaí

Fíricí

PÁBHÁLACHA

96% de phábhálacha an ghréasáin mhótarbhealaigh, 
a sháraíonn ár sprioc 95%.

84% de phábhálacha an ghréasáin neamh-
mhótarbhealaigh, atá faoi bhun ár sprice 95% 
agus tá laghdú 1% tagtha orthu ó bhí 2015 ann.

Chuireamar oibreacha athdhomhchlaithe i gcrích ar 

150km 
de bhóithre náisiúnta
D’fhonn meath fadtéarmach ár bpábhálacha a sheachaint, 
áfach, tá orainn athdhromchlú a dhéanamh ar bhreis agus 
400km dár bpábhálacha.

DROICHID

Tá breis agus  

3,200 
Astu siúd, tógadh breis agus 1,000 díobh ón mbliain 1990 ar aghaidh.

droichead ann ar 
bhóithre náisiúnta

LÍNEÁIL AGUS LÍNIÚ BÓITHRE

Chuireamar líneáil nua i gcrích ar  

550km
dár ngréasán dhá lána in 2016 
agus rinneamar  

125km 
de líneáil mótarbhealaigh 
a chur i gcrích.

In 2017, beartaímid chun  

600km
de líneáil a chur i gcrích ar ár 
mbóithre dhá lána agus

100km
a chur i gcrích ar ár mótarbhealaí.

Tá bail mheasartha nó níos fearr ná sin ar

Tá bail mheasartha nó níos fearr ná sin ar 

An N25, Ros Mhic Thriúin, Dul chun Cinn Oibreacha Dhroichead na Bearú (ag féachaint soir) © BIÉ

SÓCMHAINNÍ ÁR NGRÉASÁIN A 
BHAINISTIÚ

Pábhálacha Gréasáin

Bhí 2016 ar an gcúigiú bliain i ndiaidh a chéile ina 
raibh infheistíocht BIÉ in athnuachaintí pábhála 
go mór faoi bhun an mhéid a theastaíonn chun 
bail staide réidh a chinntiú, mar thoradh ar 
shrianta cistithe. Dhírigh BIÉ acmhainní ar bhail 
shábháilte a choimeád ar an ngréasán agus rinne 
sé athdhromchlú ar 150km de bhóithre náisiúnta 
in 2016.

Athshlánú agus Atreisiú Droichid

Lean BIÉ ar aghaidh le clár d’athshlánú agus 
d’atreisiú droichid. Faoi scáth chóras bainistíochta 
droichid EIRSPAN BIÉ, tugadh faoi chlár iniúchtaí 
ar gach ceann dár 3,200 droichead i gcaitheamh 
córas cúig bliana.

Díobháil a rinne Fíor-Dhrochaimsir a Dheisiú

I ndiaidh na fíor-thuile i Nollaig 2015 agus go luath 
in 2016, thug an RITS leithdháileadh forlíontach 
do BIÉ chun íoc as costais na díobhála a rinneadh 
ar phábhálacha agus struchtúir bhóithre náisiúnta. 
Chuir an leithdháileadh speisialta seo ar chumas 
BIÉ chun dul i ngleic go tapa le limistéir ina 
ndearnadh díobháil ar an ngréasán.

Comharthaí agus Línte

Baineann tábhacht le cáilíocht na líneála agus 
an línithe a choimeád maidir le hoibriú sábháilte 
leanúnach an ghréasáin bhóithre náisiúnta a 
chinntiú.

LÉARSCÁIL PHÁBHÁLA 2016 LÉARSCÁIL PHÁBHÁLA 2017

Léiríonn seo láthair obair athnuachana pábhála



20Tuarascáil Bhliantúil agus Ráitis Airgeadais 2016

Spriocanna 2017

-	 Brú Tráchta ar an M50: Leanfaidh BIÉ leis an 
gclár oibreacha agus lena idirchaidreamh leis na 
páirtithe leasmhara ábhartha chun an t-éileamh 
méadaitheach atá ar an M50 agus ar na bóithre 
a thagann díreach faoina dhéin a bhainistiú;

-	 Oibríochtaí an Gheimhridh: Cuirfidh BIÉ 
athbhreithniú straitéiseach i gcrích ar 
oibríochtaí geimhridh ar bhóithre náisiúnta 
i lár 2017. Déanfaidh seo soláthar seirbhís 
gheimhridh a optamú ar an ngréasán agus 
cuirfidh sé an bonn ar fáil le haghaidh plean 
nuashonraithe gnó chun athinfheistíocht a 
dhéanamh inár n-oibríochtaí geimhridh do na 
blianta ó 2018 go 2022;

-	 Athnuachaintí Sócmhainn Phábhála: 136 
scéim ina bhfuil 245kmm, ar an iomlán;

-	 Cothabháil Droichid: Rinneadh 
príomhchigireachtaí ar 1,285 droichead agus 
tugadh faoi oibreacha athshlánúcháin ar 63 
droichead;

-	 Luasteorainneacha: Leanfaidh BIÉ ag oibriú 
le hÚdaráis Áitiúla i gcaitheamh 2017 ar 
mhaithe le hathbhreithniú cuimsitheach a 

chur i gcrích ar gach luasteorainn ar ghréasán 
bóithre na hÉireann (an gréasán bóithre 
náisiúnta san áireamh) agus le fodhlíthe nua 
luasteorainneacha a achtú, i gcomhréir leis na 
cuspóirí a leag an tAire amach;

-	 Bearta Coigilte Fuinnimh: Cuirfidh BIÉ tús le 
clár um bearta laghdaithe fuinnimh in 2017, ar 
aon dul lenár gcáipéis bheartais ó Mheitheamh 
2016 “Laghdú Fuinnimh i Soilsiú Poiblí ar 
Bhóithre Náisiúnta”;

-	 Líniú an Ghréasáin: Leanfaidh BIÉ leis an gclár 
athnuachaintí le haghaidh línte agus stodaí 
bóthair, agus beidh sé mar chuspóir chun 
athlíniú a dhéanamh ar 600km, ar a laghad, de 
bhóithre carrbhealaigh singil agus 100km de 
mhótarbhealach / dhébhealach in 2017;

-	 Duchtáil Teileachumarsáide: Ar aon dul leis 
na moltaí a leag an tascfhórsa Guthán Póca 
agus Leathanbhanda síos, cuirfidh BIÉ suiteáil 
duchtáil teileachumarsáide i gcrích ar stráicí 
bearna reatha ar bhealach an M7/ an M8 ó 
Bhaile Átha Cliath go Corcaigh.

A

D

B

C

OIBREACHA EIRSPAN 2017 

Léiríonn seo láthair oibreacha cothabhála agus athnuachana droichid

OIBREACHA EIRSPAN 2016 

Oibríochtaí Tráchtála: Luas agus Dolaí

FAISNÉIS FAOI LUAS

Ag oibriú leis an ÚNI, déanann 
BIÉ maoirseacht ar chonradh 
oibriúcháin Luas le Transdev, 
anuas ar chonarthaí cothabhála 
feithiclí agus bonneagair le 
Alstom.      

I measc na bhfreagrachtaí breise, tá an méid 
seo a leanas:

-	 Bainistíocht sócmhainní saolré ar bhonneagar 
agus rothstoc uile Luas;

-	 Pleanáil agus socrú amchláir

-	 Beartas táillí a fhorbairt i gcomhar leis an ÚNI.

Torthaí 2016

B’ionann turais fhoriomlána phaisinéirí ar Luas 
agus 34 milliún don bhliain 2016, arb ionann sin 
agus laghdú 2% i gcomparáid leis an tréimhse 
chéanna an bhliain seo caite. Seo toradh díreach 
ar ghníomhaíocht thionsclaíoch a mhair dhá lá 
dhéag a thit amach go luath sa bhliain, agus ar 
scor páirteach na Líne Deirge ó stad Jervis go 
dtí Iosta na Rinne a mhair seacht seachtaine 
chun freastal ar oibreacha LTC. Nuair a fhágtar 
na tréimhsí ina raibh gníomhaíocht stailce agus 
scor páirteach i gceist (ó Fheabhra go hIúil), 
tugtar méadú 4.3% ar líonta na bpaisinéirí nuair a 
dhéantar comparáid idir tréimhse inchomparáide 
in 2016 agus in 2015. Tá seo i gcomhchoibhneas 
le torthaí Dhaonáireamh Paisinéirí 2016 a cuireadh 
i gcrích i Samhain, ina léirítear gur tháinig borradh 
3.5% ar bhordáil sheachtainiúil ar Chóras Luas. 
Tháinig méadú beag ar an ioncam iomlán sa 
bhliain (1%) i gcomparáid le 2015 a léirigh an 
borradh tréan, ach go háirithe, a tháinig ar an 
sreabhadh ioncaim Páirceáil agus Taisteal.

Spriocanna 2017

-	 Tugann Luas tús áite in 2017 don síneadh a 
chuirfear le Líne Ghlas LTC a choimisiúnú agus 
do thús a chur le seacht dtram nua a chur 
chun feidhme. Príomhthosaíocht eile is ea tús 
a chur leis an gcéad ghlúin eile de Chonradh 
Oibriúcháin Luas a sholáthar, ar tosaíodh 
pleanáil di in 2016;

-	 Leanfaidh foireann oibriúchán Luas ag oibriú 
go dlúth le foireann tionscadail um Fheabhsú 
Cumais na Líne Glaise lena chinntiú nach 
gcuirtear isteach ach a laghad ar sheirbhísí 
paisinéara fad a dhéantar uasghráduithe 
fostáisiúin agus ardáin agus i rith na n-oibreacha 
sínte atá ar na bacáin don bhliain 2017.

FAISNÉIS FAOI DHOLAÍ

Bainistíonn an rannóg oibríochtaí 
dolaí ioncam suntasach a ghintear 
ó bhonn leathan custaiméirí a 
sháraíonn breis agus dhá mhilliún 
duine sa bhliain.        

I measc a fhreagrachtaí sonracha, tá an méid 
seo a leanas:

-	 Bainistíocht ar oibríocht dolaí eFlow an M50 
agus ar bhailiú dolaí Thollán Bhaile Átha 
Cliath (i gcomhar leis an Rannóg Bainistíochta 
Gréasáin) bainistíocht ar na hoibreoirí faoi 
seach san áireamh a sholáthraíonn seirbhísí 
oibríochtúla atá faoi chonradh le BIÉ:  

-	 Bainistíocht a dhéanamh ar oibríochtaí 
forfheidhmithe dolaí an M50 agus úsáid á 
baint as soláthraí seirbhíse forfheidhmithe agus 
faisnéis chuí phoiblí a sholáthar chun feasacht 
a chur chun cinn faoi oibleagáidí chun dola an 
M50 a íoc;

-	 Na conarthaí soláthraí seirbhíse náisiúnta idir-
inoibritheachta a bhainistiú;   

-	 An caidreamh a bhainistiú le réimse páirtithe 
leasmhara a bhfuil sainchúram acu i ndolaí a 
ghearradh agus úsáideoirí bóthair a mhuirearú, 
an RITS agus DG Move (an Coimisiún 
Eorpach) ina measc. Rannpháirtíocht 
ghníomhach i bhfóraim mhuirearaithe dolaí 
agus úsáideoirí bóthair na hEorpa agus 
idirchaidreamh a dhéanamh le comhlachtaí 
náisiúnta agus Eorpacha maidir le ceadúnú 
feithiclí, forfheidhmiú trasteorann agus 
ceisteanna rialála. 

Torthaí 2016

Lean BIÉ leis an iomaíocht soláthair don dara 
glúin d’oibríochtaí saorshreabhaidh dolaí an M50 
i gcomhréir leis an straitéis soláthair ilbhliana ar 
áiríodh gabháil trí chéimeanna plé le forthairgeoirí 
leis sa bhliain 2016. Lean BIÉ ar aghaidh le 
hullmhúcháin chun conradh reatha oibríochtaí 
dolaí an M50 a fhoirceannadh agus leis an oibreoir 
nua a chur chun feidhme in 2017/2018.

Spriocanna 2017

-	 An iomaíocht soláthair a chríochnú don 
chonradh oibríochtaí dolaí saroshreabhaidh 
den dara glúin, an conradh oibríochtaí nua 
a bhronnadh agus tús a chur le cur chun 
feidhme agus aistriú sreafaí oibre i gcomhréir 
leis an gconradh nua.

-	 Tús a chur leis an bpróiseas soláthair don 
chéad ghlúin eile de shainchomhairleoirí 
teicniúla agus bainistíochta chun tacú le 
hoibríochtaí dolaí.

Síneadh Luas Traschathrach, Oibreacha leanúnacha, Sráid Uí Chonaill © TII

Fíricí

FÍRICÍ FAOIN M50

In 2016, rinneadh  

400,000 
aistear ar leith gach lá sa tseachtain 
ar an M50.

FÍRICÍ FAOI LUAS

Ar an stráice is gnóthaí den M50 idir an N4 agus an N7, 
bhain meánmhéideanna tráchta laethúla  

145,000 
feithicil amach in 2016
arb ionann seo agus méadú 
7% i gcomparáid le 2015.

D’fhreagair ár n-oibreoirí 
gréasáin ar bhreis agus  

7,500 
teagmhas ar an M50, is ionann sin 
agus os cionn

30 ceann gach 
lá i rith na 
seachtaine.

Cuirfidh tionscadal Luas Traschathrach nach mór 
6km leis an Líne Ghlas agus soláthróidh sé  

13

a mbeidh 8 gcinn díobh i lár 
na cathrach. Taistealóidh 
paisinéirí ón gCabhrach 
isteach i bhFaiche Stiabhna in

D’iompair Luas breis agus 

285 milliún 
paisinéir 
ó seoladh é in 2004.

21
nóiméad.

Déanfar

10 

sa bhreis sa bhliain ar 
ghréasán nuashínte 
Luas seo.

milliún 
Aistear 
paisinéara

stad nua,  

Tá dhá líne thram Luas ann, an Líne Dhearg 
agus an Líne Ghlas.

Tá an Líne Dhearg 

20km
ar fad agus tá 32 stad inti.

Tá an Líne Ghlas 

16.5km 
ar fad agus tá 22 stad inti.

Na Gréasáin Bhóithre agus Iarnróid 
Éadroim Náisiúnta a Nuachóiriú

PLEAN INFHEISTÍOCHTA CAIPITIL

Faisnéis faoin bPlean

Leagtar amach in Ag Cur leis an 
Téarnamh: Plean Infheistíochta 
Bonneagair agus Caipitil 2016-
2021, a d’fhoilsigh an Rialtas i 
Meán Fómhair 2015, caitheamh 
Caipiteal an Státchiste ar 
Bhonneagar i rith shaolré an 
Phlean. Leithdháil an Plean 
infheistíocht 730m sa bhreis 
sa ghréasán bóithre náisiúnta 
a fhad le 2022. Cuirfear nócha 
faoin gcéad den chistiú seo ar 
fáil i gcaitheamh na dtrí bliana 
deireanacha den phlean. 

Maidir le bóithre náisiúnta, leagtar amach sa 
phlean gealltanas chun an gréasán a chothabháil 
agus na trí thionscadal bóithre CPP a threisiú 
agus a chríochnú atá á dtógáil faoi láthair. 
Sainaithnítear sa phlean, chomh maith, ocht 
dtionscadal Bóithre Náisiúnta a bhfuil faomhadh 
pleanála acu a thógfar agus cúig thionscadal 
bhreise a chuirfear ar aghaidh go dtí an Bord 
Pleanála.      

Tógáil CPP  

Rinne an clár Tógála CPP dul chun cinn in 2016 
agus áirítear leis an méid seo a leanas:

-	 CPP an M11 ó Ghuaire go hInis Córthaidh: 
Tá sa scéim 27km de Mhótarbhealach agus 
4km de Dhébhealach. Cuireadh tús le tógáil i 
rith 2015. Rinneadh dul chun cinn maith i rith 
2016, agus chabhraigh seo leis an tionscadal 
leanúint leis an sprioc a bhaint amach chun 
an tógáil a thabhairt chun críche i rith 2019. 
Tugadh fálú, oibreacha créafóige agus 
gníomhaíochtaí tógála lintéir chun críche den 
chuid ba mhó i rith 2016;

-	 CPP an M17/M18 ón nGort go Tuaim: Tá sa 
scéim 53km de Mhótarbhealach agus 4km de 
Dhébhealach. Bronnadh an conradh in Aibreán 
2014 agus is é an dáta críche Feabhra 2018. 
Rinneadh dul chun cinn maith i dtaobh tógála 
de i rith 2016 agus tá súil leis go mbeidh an 
bóthar ar fáil lena oscailt go déanach in 2017. 
Tá súil leis, chomh maith leis sin, go bhféadfaí 
gné Sheachbhóthar Thuama den tionscadal 
a oscailt don trácht i gcaitheamh shamhradh 
2017;

-	 CPP N25 Sheachbhóthar Ros Mhic Thriúin: 
Tá sa scéim 13.6km de Dhébhealach, agus 
1.2km de Charrbhealach Singil. Tá droichead 
atá 900m ar fad thar Abhainn na Bearú san 
áireamh leis an tionscadal, chomh maith. 
Beidh an droichead ar an droichead is faide 
dá mhacasamhail ar domhan. Bronnadh an 
scéim agus cuireadh tús lena tógáil in 2016. 
Rinneadh dul chun cinn maith i rith na bliana 
agus bhí tús maith curtha le hoibreacha 
créafóige agus le hoibreacha droichid. Is 
dóchúil go mbainfidh an tionscadal dáta críche 
an chonartha amach in 2019.

An N56 ón gClochán Liath go dtí na Gleannta © Clive Wasson

Tógáil Luas Traschathrach

Rinneadh dul chun cinn maith ar thionscadal 
Luas Traschathrach in 2016. Síneadh 5.6km 
atá sa tionscadal ar Líne Ghlas Luas ó Fhaiche 
Stiabhna go dtí Droichead Broome sa Chabrach, 
a thrasnaíonn Líne Dhearg Luas ag Sráideanna 
Uí Chonaill agus Marlborough. Tá dul chun 
cinn maith á dhéanamh ag na hoibreacha chun 
na córais tarraingthe, chomharthaíochta agus 
teileachumarsáide agus tá an sprioc á baint 
amach ag an tionscadal atá le cur i gcrích faoi 
dheireadh 2017.

Feabhsú Chumas Líne Ghlas Luas

Tá borradh leantach i gceist le treocht fhoriomlán 
na bpaisinéirí ar Luas. Thug BIÉ faoi chlár bearta 
feabhsaithe cumais ar Líne Ghlas Luas lena 
n-áirítear tramanna níos faide (55m) a thabhairt 
isteach. Dá thoradh sin, méadófar fad na n-ardán 
agus cuirfear barr feabhais ar chumhacht agus ar 
bhonneagar an iosta. Cuireadh tús le hobair sna 
limistéir seo i rith 2016 agus cuirfear chun críche í 
in 2017.

Scéimeanna a ullmhú le haghaidh tairisceana/
tógála

Tá na tionscadail bhóithre a leanas á gcur chun 
cinn a fhad le tógáil faoin bPlean Infheistíochta 
Caipitil. Deimhnítear an dáta le haghaidh thús na 
tógála trí thráthúlacht an chistithe a bheith ar fáil.

-	 Uasghrádú Sheachbhóthar an M7 ón Nás 
go Droichead Nua: Ag oibriú leis an RITS, 
tá an tionscadal seo á sholáthar mar chuid 
de chonradh aonair lena n-áirítear Acomhal 
Bhaile Osbeirn agus Seachbhóthar na Sollán. 
Cuireadh tús leis an bpróiseas tairisceana le 
haghaidh conradh dearaidh agus tógála in 
2016. Bronnfar an príomhchonradh in 2017.

-	 M8/N40 Uasghrádú Acomhail Dhún Citil: 
Tionscadal casta é seo atá lonnaithe ag mol 
gnóthach iompair ar an mbóthar a ghabhann 
go dtí Cathair Chorcaí, in aice tionscadail 
shuntasacha chógaisíochta agus gnáthóga 
íogaire éiceolaíochta. Leanfaidh an scéim seo 
ar aghaidh chun tairisceana in 2017 agus 
conradh na NEC á úsáid. Is é an spriocdháta 
tosaigh tógála go luath in 2019;

-	 An N4 ó Chúil Mhuine go Béal Átha na 
gCarraigíní: Is é an spriocdháta tosaigh tógála 
lár 2019;

-	 An N5 ó Chathair na Mart go Turlach: Is é an 
spriocdháta tosaigh tógála go luath in 2021;

-	 An N22 ó Bhaile Bhuirne go Maigh Chromtha: 
Is é an spriocdháta tosaigh tógála go luath in 
2020;

-	 An N56 ón gClochán Liath go dtí na Gleannta: 
Tá an scéim seo á soláthar i stráicí ar chlár 
rollach;

-	 An N56 ó Thamhnach an tSalainn go hInbhear: 
Tá an scéim seo á soláthar i stráicí ar chlár 
rollach;

-	 N59 Sheachbhóthar Mhaigh Cuilinn: Is é an 
spriocdháta tosaigh tógála go luath in 2021.

Tionscadail atá á bpleanáil:

-	 Seachbhóthar N2 Bhaile Shláine: Ceapadh 
sainchomhairleoirí do phleanáil indéantachta 
agus dearadh an tionscadail i rith 2016;

-	 Tionscadal Iompair N6 Chathair na Gaillimhe:  
Rinneadh dul chun cinn suntasach ar fhorbairt 
an cháis ghnó agus dearadh na scéime in 
2016; 

-	 An N21/N69 ó Áth Dara go dtí Faing: Tá 
dearadh na scéime agus ullmhú an Ráitis 
Tionchair Timpeallachta (RTT) ar bun faoi 
láthair. Tá 2 imscrúdú gheoiteicniúla ar siúl 
ar an láthair seo faoi láthair. Tá breithniú á 
dhéanamh faoi straitéis an acomhail;

-	 An N28 ó Chorcaigh go Rinn Scidígh: 
Cuireadh an Cás agus an Dearadh Gnó chun 
cinn in 2016, mar ullmhú do chur faoi bhráid 
na scéime chuig an mBord Pleanála in 2017;

-	 N72 Bhóthar Faoisimh Mhala: sholáthair 
Comhairle Contae Chorcaí sainchomhairleoirí 
chun staidéar indéantachta a chur chun cinn.

An M17/M18 ón nGort go Tuaim, Gaillimh © Aidan Stewart

TIONSCADAIL IOMPAIR PHOIBLÍ SA 
CHLÁR INFHEISTÍOCHTA CAIPITIL

Meitreo Thuaidh Nua

I rith 2016, leag an ÚNI an 
fhreagracht ar BIÉ chun an 
tionscadal iarnróid mheitreo 
16.5km a chur chun cinn a 
cheanglóidh Sord le Lár Chathair 
Bhaile Átha Cliath trí Aerfort Bhaile 
Átha Cliath. Baineadh dul chun 
cinn suntasach amach ar an 
tionscadal seo. Ceapadh foireann 
tionscadail BIÉ agus cuireadh 
roinnt príomhstaidéar chun cinn. 
Tá an tionscadal ar an gclár chun 
tús a chur le comhairliúchán le 
Comhairle Cathrach Bhaile Átha 
Cliath, Comhairle Contae Fhine 
Gall agus le páirtithe leasmhara 
eile i rith 2017. 

TIONSCADAIL EILE

I measc na dTionscadal Mór eile atá á bPleanáil 
agus á nDearadh, tá an méid seo a leanas:

-	 An N5 ó Bhealach an Doirín go dtí Scramóg: 
Cuireadh ullmhú an Cháis Ghnó agus na 
Cáipéisíochta Reachtúla i gcrích in 2016;

-	 An M50 ó Ghleann Dá Ghrua: Cuireadh 
dréachtstaidéar indéantachta chun cinn in 2016;

-	 Nasc an N14/N15/A5: Tá an scéim faofa ag an 
mBord Pleanála agus tá sé ar feitheamh forbairtí 
ar an A5 sula leanfar ar aghaidh léi;

-	 An N59 ón Teach Dóite go hUachtar Ard: 
Cuireadh fáil talún chun cinn. Níor bhain 
Comhairle Contae na Gaillimhe comhaontú na 
Seirbhíse Páirceanna Náisiúnta agus Fiadhúlra 
amach go fóill maidir le ráitis mhodha chun ligean 
d’imscrúdú suímh agus oibreacha ullmhúcháin 
eile tosú. Tabharfar faoi oibreacha athnuachana 
pábhála i rith 2017 mar bheart eatramhach;

-	 N69 Sheachbhóthar Lios Tuathail: Faomhadh 
an Cás Gnó in 2016. Cuirfidh Comhairle Contae 
Chiarraí an scéim faoi bhráid an Bhoird Phleanála 
in 2017;

-	 An N86 ó Thrá Lí go dtí an Daingean: Tá 
an tionscadal seo á sholáthar mar shraith 
miontionscadal. Cuireadh tús le tógáil an dara 
stráice i rith 2016;

-	 Tionscadail an N13/14/15: Cheap Comhairle 
Contae Dhún na nGall na comhairleoirí teicniúla/
na dearthóirí agus cuireadh tús leis an obair ar an 
gcoimisiúnú; 

-	 An N20 ó Luimneach go Corcaigh: Ullmhaíodh 
cáipéisí le haghaidh iomaíocht tairisceana do 
dhearthóirí chun tús a chur le gníomhaíochtaí 
imscrúdaithe luaith a bhaineann leis an togra 
tionscadail seo;

-	 Tráinse Limistéar Mótarbhealaigh 4: Roghnaíodh 
láithreáin le haghaidh na 3 ionad seirbhísí a 
bheartaítear ar an M3, an M6 agus an M18. Tá 
súil leis go rachaidh na tionscadail seo a fhad le 
nósanna imeachta reachtúla in 2017.

Faomhadh Pleanála ag Teastáil

BRUSCAR AR AN MÓTARBHEALACH 

Chaith BIÉ 

€730,000 
le bruscar a bhaint ónár mótarbhealaí.

Líon ár gconraitheoirí 

280
scipe de mhéid tionscail.

Is ionann sin, nach mór, 
agus méid a líonfadh

2 linn snámha 
de mhéid 
Oilimpeach.

Fíricí

AN GRÉASÁN BÓITHRE NÁISIÚNTA

Tá fad  

5,306km
ar an iomlán, sa Ghréasán 
Bóithre Náisiúnta.

Tá fad  

2,649km
sannta mar 

Phríomhbhóthar Náisiúnta

2,657km 
agus tá  

sannta mar Bhóthar 
Náisiúnta den Dara Grád

Tá Bóithre Náisiúnta den 
Dara Grád uimhrithe ó  

M1 M50

(‘N’ san áireamh). 

Tá Bóithre Náisiúnta den 
Dara Grád uimhrithe ó 

N51 N87

Tá na stráicí Mótarbhealaigh/
Débhealaigh a shíneann ar feadh 

1,224km

916km
de Mhótarbhealaí agus fad 

308km
de Dhébhealaigh.

ar an iomlán, laistigh den 
ghréasán bóithre náisiúnta: Fad 

An N4, bearradh féir © BIÉ

Pábháil an N86 ó Abhainn an Scáil go Gort Bréagóg © BIÉ

Miontionscadail Bhóithre

Feabhsúcháin áitiúla iad mionoibreacha a théann i ngleic 
go príomha le saincheisteanna sábháilteachta, ar nós 
drochailíniú, droch-infheictheachta agus stráicí cúnga 
trasnaithe. Rinneadh dul chun cinn suntasach in 2016 i 
dtaobh miontionscadail a sholáthar. Tugadh tógáil deich 
dtionscadal den saghas sin chun críche agus cuireadh 
tús le hocht gcinn bhreise i rith 2016.  

Torthaí 2016

Mionscéimeanna a osclaíodh don trácht in 2016.

-	 Athailíniú Dhroichead Blackburn ar an N15;

-	 Sráideanna Chill na Mallach ar an N20;

-	 An N53 ó Bhaile Bharúin go Crois an Mhaoir;

-	 An N56 ó Bhá Uachtair go Cill Chainnigh;

-	 Bóthar an N59 a fhad le Maigh Cuilinn; 

-	 Cora Ros Abha ar an N59;

-	 Scéim Athailínithe ó Rathallen go Trian na Graí ar an 
N61;

-	 Na Cora ó Roilíoch go dtí an Bunán;

-	 Daichead Acra ar an N83;

-	 Luimneach ar an N84.

Mionscéimeanna a bhí á dtógáil nó a d’imigh chun 
tairisceana in 2016.

-	 Stráice 2 Chorr na Cloiche ar an N16;

-	 Ó Cheathrú an Urlár go Baile an Daighin ar an N17;

-	 An N52 ón gClochán go Baile na mBilí – Céim 1;  

-	 An N55 ó Corduff go Killydoon Theas – Céim A;

-	 Timpeallán Chill Tuaidh ar an N56;

-	 Ó Mhainistir Chnoc Muaidhe go Cnoc an Eanaigh ar 
an N63;

-	 Athailíniú Bhóthar Challainn ar an N76;

-	 An N86 ó Lios Póil go Cnocán an Bhácúis.

B’ann do 58 mionscéim sa bhreis a raibh céimeanna 
éagsúla de phleanáil agus d’fhorbairt dearaidh bainte 
amach acu ag deireadh 2016. Cuireadh ocht gcinn de 
na tionscadail seo chun cinn go mór agus cuirfear ullmhú 
cháipéisíocht na tairisceana chun cinn i rith 2017.

Spriocanna 2017 (Tógáil agus Réamhphleanáil)

-	 Tógáil mhótarbhealach an M17/an M18 ón nGort go 
Tuaim a chur i gcrích;

-	 Scéim Uasghrádaithe an M7 ón Nás go Droichead 
Nua a bhronnadh;

-	 Tús a chur leis an bpróiseas tairisceana le haghaidh 
Acomhal M8/N40 Dhún Citil;

-	 Imscrúduithe, réamhoibreacha, ceannach talún agus 
ullmhú cháipéisíocht na tairisceana a chur chun cinn 
maidir leis na scéimeanna seo a leanas:

-	 An N4 ó Chúil Mhuine go Béal Átha na 
gCarraigíní; 

-	 An N5 ó Chathair na Mart go Turlach;

-	 An N22 ó Bhaile Bhuirne go Maigh Chromtha; 
agus 

-	 N59 Sheachbhóthar Mhaigh Cuilinn;

-	 Leanúint ar aghaidh chuig an bpróiseas reachtúil 
maidir le Tionscadal Iompair N6 Chathair na 
Gaillimhe, an N28 ó Corcaigh go Rinn an Scidígh 
agus Seachbhóthar Lios Tuathail ar an N69;

-	 Na miontionscadail i nDún na nGall ó Thamhnach 
an tSalainn go Droim Beitheach ar an N56 agus ó 
Leitir Ceanainn go Leitir Oilí ar an 56 a chur chun 
tairisceana;

-	 Leanúint le pleanáil agus dearadh an chláir 
mhionoibreacha a chur chun cinn; 

-	 Tógáil shíneadh Líne Ghlas Luas Traschathrach a 
chríochnú agus tús a chur le seirbhís phaisinéirí; 

-	 Oibreacha Cumais Líne Ghlas Luas a chríochnú 
chun barrfheabhsú cumais a éascú; 

-	 Tús a chur le réamhobair dhearaidh ar Luas go 
Leamhcán; 

-	 Tús a chur le réamhobair dhearaidh ar chonairí bus 
Chathair na Gaillimhe. 

Seirbhísí Gairmiúla

Soláthraíonn an Rannóg Seirbhísí Gairmiúla 
tacaíocht theicniúil do Rannóga eile seo a leanas 
de chuid BIÉ:-  

-	 Pleanáil Straitéiseach agus Iompair; 

-	 Pleanáil um Úsáid Talún;  

-	 Seandálaíocht agus Oidhreacht;  

-	 Taighde agus Caighdeáin;

-	 Beartas agus Comhlíonadh Timpeallachta; 

-	 Sábháilteacht ar Bhóithre agus i dTolláin; 

-	 Sábháilteacht Iarnróid; agus

-	 Sláinte agus Sábháilteacht – Ceirde agus 
Tógála.

Pleanáil Straitéiseach agus Iompair 

Is é feidhm Phleanáil Straitéiseach agus 
Iompair chun monatóireacht a dhéanamh ar 
fheidhmíocht an ghréasáin bhóithre náisiúnta agus 
iarnróid éadroim, chun measúnú a dhéanamh 
ar riachtanais ghréasáin amach anseo agus 
chun tabhairt faoi staidéir straitéiseacha. In 
2016, rinneadh an tSamhail Náisiúnta Iompair 
a athchalabrú agus sonraí á n-úsáid ó Aonaid 
Mhonatóireachta Tráchta BIÉ. Áiríodh le 
Tuarascálacha Táscaire an Ghréasáin Bhóithre 
Náisiúnta innéacs nua tráchta a léiríonn borradh 
de réir réigiúin agus shaghas an bhóthair. 
Foilsíodh leagan uasdátaithe de Threoirlínte 
Breithmheasa Tionscadail BIÉ le haghaidh Bóithre 
Náisiúnta i nDeireadh Fómhair a chorpraigh 
ceanglais an Chóid Chaiteachais Phoiblí agus 
Chreat Breithmheasa Choitinn 2016 an RITS le 
haghaidh Tionscadail agus Cláir Iompair. 

Pleanáil um Úsáid Talún 

Tá freagrachtaí suntasacha ar BIÉ maidir le 
pleanáil um úsáid talún anuas ar an riachtanas 
chun faomhadh reachtúil a fháil le haghaidh 
thionscadail BIÉ. Mar chomhairlí reachtúil, 
soláthraíonn BIÉ ionchur isteach i mbeartas 
náisiúnta agus réigiúnach, agus déanann sé 
athbhreithniú ar phleananna forbartha Áitiúla 
agus Contae. I rith na bliana, rinne an Rannóg 
um Pleanáil Úsáid Talún athbhreithniú ar bhreis 
agus dhá mhíle iarratas pleanála ina raibh idir 
forbairtí uirbeacha úsáide measctha, eastáit 
thionsclaíochta, tithe aonair tuaithe, agus thart ar 
dhaichead iarraidh ar scóipeáil Ráiteas Tionchair 
Timpeallachta (RTT). Rinne BIÉ athbhreithniú 
ar thart ar ochtó Plean, Straitéisí Réigiúnacha, 
Pleananna Forbartha, Pleananna Ceantair 
Áitiúil, Criosanna Forbartha Straitéiseacha agus 
Máistirphleananna ina measc. 

Déantar Seandálaíocht agus Oidhreacht a 
bhainistiú ar gach tionscadal de chuid BIÉ le 
comhlíonadh na reachtaíochta a chinntiú, rioscaí 
tionscadal seandálaíochta a laghdú agus le 
hiontaoibh phoiblí a chruthú. In 2016, rinneadh 
comhaontú ar Chód Cleachtais Seandálaíochta 
nua leis an Aire Ealaíon, Oidhreachta, Gnóthaí 
Réigiúnacha, Tuaithe agus Gaeltachta. Seolfar 
an cód seo go foirmiúil in 2017. I rith na bliana, 
d’eagraigh BIÉ clár imeachtaí i rith Sheachtain na 
hOidhreachta a bhí ar siúl ar fud na tíre. D’fhoilsigh 
BIÉ na trí chlosleabhar seo a leanas agus tá siad 
ar fáil lena n-íoslódáil ó www.tii.ie:

-	 Meitheal: the archaeology of lives, labours and 
beliefs at Raystown, Co. Meath;

-	 Above and Below: the archaeology of roads 
and light rail;

-	 The Science of a Lost Medieval Graveyard: the 
Ballyhanna Research Project.  

 

Glúineach Bhiorach © BIÉ

Sábháilteacht ar Bhóithre agus i dTolláin 

Tá an obair go léir faoina dtugann BIÉ dírithe ar 
an líon daoine a mharaítear agus a ghortaítear go 
dona agus go mion ar bhóithre náisiúnta a laghdú. 
Tá scéimeanna in ainm is réitigh a sholáthar atá 
bunaithe ar an innealtóireacht ag láithreacha 
ina dtiteann ardlíon imbhuailtí amach trí anailís 
chúramach a dhéanamh ar shonraí faoi imbhuailtí 
agus faoi mhéid an tráchta. Tá ról ag BIÉ, chomh 
maith, lena chinntiú go bhfuil an tsábháilteacht 
ag láithreáin oibre bóthair ar aon dul le dea-
chleachtas agus tugann sé faoi chigireachtaí 
sábháilteachta don chuspóir sin. I rith na bliana, 
tugadh faoi chóireálacha bealaigh ar an ngréasán 
mótarbhealaigh/débhealaigh i ndiaidh cigireachtai 
ar shábháilteacht ar bhóithre a thit amach in 
2015.Tugadh an dara babhta de chigireachtaí ar 
shábháilteacht ar bhóithre ar an ngréasán neamh-
mhótarbhealaigh in 2016. 

Sábháilteacht Iarnróid 

Tugann BIÉ faoi chomhlíonadh an Achta um 
Shábháilteacht Iarnróid, 2005, agus Rialacháin, 
Cóid Chleachtais agus Treoir infheidhme a 
chinntiú. I rith na bliana, thug BIÉ faoi fheachtais 
um shábháilteacht ar Luas a bhí dírithe ar chosc 
a chur ar an nós ina dtugtar síob do dhaoine atá 
lasmuigh den Luas trí ghreim láimhe a choimeád 
air. Thug BIÉ le feachtas ‘Bóithre Níos Sábháilte 
do Bhaile Átha Cliath’ de chuid an Gharda 
Síochána.

Sláinte agus Sábháilteacht – Ceirde agus 
Tógála

Tugann BIÉ an tús áite is mó do shláinte 
agus sábháilteacht a fhoirne, a chuairteoirí, a 
chonraitheoirí, a chustaiméirí go léir agus daoine 
eile a chothú agus a chaomhnú a bhféadfadh a 
chuid gníomhaíochtaí difear a dhéanamh dóibh. 

Áirítear leis seo oibriú go comhoibritheach le 
príomhpháirtithe leasmhara agus le páirtithe ar 
spéis leo chun idirghníomhú sábháilte a bhaint 
amach le Luas agus le gníomhaíochtaí náisiúnta 
um thógáil bóithre. Tugann BIÉ faoina chinntiú 
go gcomhlíonann sé ceanglais reachtúla faoin 

Acht um Shábháilteacht, Sláinte agus Leas ag 
an Obair, 2005. Spreagtar gach fostaí chun 
dul i mbun gach réamhchúraim réasúnta lena 
sheachaint go ngortófar de thimpiste iad féin, 
a gcomhghleacaithe agus baill den phobal i 
gcoitinne. I rith na bliana, cruthaíodh bunachar 
sonraí de chuid BIÉ chun timpistí, teagmhais 
agus neasteagmhais a tharla le linn thionscadail 
BIÉ agus conarthaí cothabhála bóithre a chur i 
gcuntas. Éascaíonn seo anailís mhionsonraithe 
a dhéanamh ar fheidhmíocht sábháilteachta.  
Déantar staitisticí agus treochtaí sábháilteachta 
agus saincheisteanna atá ag teacht chun cinn a 
thuairisciú anois leis an mBord ar bhonn míosúil.

Beartas agus Comhlíonadh Timpeallachta

Chomhcheanglaíonn BIÉ saincheisteanna 
timpeallachta isteach i bpleanáil, tógáil agus sna 
hoibríochtaí i ngach tionscadal bóithre náisiúnta 
agus iarnróid éadroim a chinntíonn go gcuirtear 
treoirlínte BIÉ maidir le Dearadh, Measúnú agus 
Tógáil Timpeallachta agus beartais eile san 
áireamh i ngach tionscadal agus oibríocht a 
chistíonn BIÉ. I rith na bliana, d’ullmhaigh BIÉ 
cáipéis straitéise ar a dtugtar “Oiriúnú d’Athrú 
Aeráide ar Ghréasán Iarnróid Éadroim agus 
Bóithre Náisiúnta na hÉireann” (“Adapting to 
Climate Change on Ireland’s Light Rail and 
National Road Network”). Tacaíonn an cháipéis 
straitéise seo le bearta chun barr feabhais a chur 
ar athléimneacht an ghréasáin bhóithre náisiúnta 
agus iarnróid éadroim ó pheirspictíocht tuile.  

D’ullmhaigh BIÉ creat náisiúnta chun bainistíocht 
a dhéanamh ar Speicis Choimhthíocha Ionracha 
Phlanda atá dírithe ar bhainistiú a dhéanamh ar 
ghlúineach bhiorach agus ar speicis phlanda eile 
ar an ngréasán bóithre náisiúnta. Cuireadh tús leis 
na hoibreacha tosaigh in 2016, nuair a díríodh ar 
chúig chontae dhéag don chlár cóireála rollaí.  

Déanann BIÉ réimse leathan de chaighdeáin, 
treoirlínte, agus cáipéisí teicniúla a choimeád agus 
a nuashonrú go rialta, a bhaineann le pleanáil, 
dearadh, tógáil, cothabháil agus oibriú bóithre. 
Ina theannta sin, baineann Údaráis Áitiúla leas 
as Caighdeáin BIÉ le haghaidh bóithre áitiúla 

agus réigiúnacha. I rith na bliana, rinneadh gach 
cáipéis a athsholáthar agus a athbhrandáil mar 
Fhoilseacháin BIÉ. Forbraíodh agus seoladh 
láithreán gréasáin nua, www.tiipublications.ie in 
2016. 

Taighde BIÉ

Eagraíonn BIÉ clár taighde a chumhdaíonn limistéir 
theicniúla a bhaineann le bonneagar bóthair agus 
iarnróid éadroim. Is é an cuspóir chun bearta 
praiticiúla a chur chun cinn a chuirfidh le costais 
a laghdú, barr feabhais a chur ar cháilíocht agus 
dea-chleachtas a spreagadh.

Soláthraíonn Straitéis Taighde BIÉ an creat 
chun taighde gearrthéarmach ‘tráchtála’ a 
sholáthar mar fhreagairt dár riachtanais ghnó 
agus do thionscadail bhunúsacha taighde níos 
fadtéarmaí trí ollscoileanna agus institiúidí taighde.  
Anuas air sin, tugann BIÉ faoi thionscadail 
taighde chomhoibrithigh, chomh maith, lenár 
gcomhghleacaithe Eorpacha riarachán bóithre. 
Eagraítear na tionscadail taighde thrasnáisiúnta 
seo trí Chomhdháil Stiúrthóirí Bóithre na hEorpa 
(CSBE). Tá achoimre ar chlár taighde BIÉ agus 
cur síos ar thionscadail reatha ar fáil ar ár láithreán 
gréasáin ag http://www.tii.ie/technical-services/
research/.

Spriocanna 2017 

-	 Táscairí feidhmíochta a fhorbairt agus a fhoilsiú 
don M50 ar láithreán gréasáin BIÉ;

-	 An tSamhail Náisiúnta Iompair a nuashonrú 
lena léiriú inti na sonraí is déanaí atá ar fáil 
faoin daonra, fostaíocht agus taisteal i ndiaidh 
shonraí faoi Dhaonáireamh 2016 na Príomh-
Oifige Staidrimh;

-	 An cháipéisíocht go léir a bhaineann le pleanáil 
a phróiseáil laistigh den chreat ama reachtúil;

-	 Tacú le hionchur BIÉ sa Chreat Náisiúnta 
Pleanála – Éire 2040 agus sna Straitéisí 
Réigiúnacha Spásúlachta agus 
Eacnamaíochta; 

-	 Bailiúcháin Oidhreachta Digití BIÉ a sheoladh, 
i gcomhpháirt le Taisclann Dhigiteach na 
hÉireann agus Clár Discovery;

-	 Scéimeanna um shábháilteacht ar bhóithre a 
fhorbairt agus a chur i bhfeidhm ag láithreacha 
ina dtiteann ardlíon imbhuailtí amach;

-	 Iarratas a dhéanamh ar chreidiúnú Eagraíocht 
Idirnáisiúnta na gCaighdeán le haghaidh 
Chóras Bainistíochta Sábháilteachta BIÉ;

-	 Údarú a fháil ón gCoimisiún um Rialáil Iarnród 
(an CRI) chun tionscadal feabhsaithe cumais 
Líne Ghlas Luas agus Thionscadal Luas 
Traschathrach araon a Chur chun Feidhme.  
Cabhróidh BIÉ le hoibreoir Luas chun clár 
oiliúna a fhorbairt do thiománaithe tram maidir 
heolas ar bhealach Luas Traschathrach;

-	 Tabhairt faoi chlár straitéiseach léarscáilithe 
torainn le haghaidh na ngréasán bóithre 
náisiúnta agus iarnróid éadroim;

-	 Nuashonruithe ráithiúla a fhoilsiú ar 
Chaighdeáin agus ar cháipéisí Teicniúla;  

-	 Imeachtaí oiliúna a eagrú ar Chaighdeáin BIÉ;

-	 Straitéis Taighde nua BIÉ (2017-2022) a 
ullmhú;

-	 Riachtanais taighde BIÉ a shainaithint i gcórais 
iarnróid éadroim; agus 

-	 Baint BIÉ a chomhordú i gcláir Thaighde CSBE 
ar aon dul le tascanna thíos agus na torthaí a 
scaipeadh laistigh de BIÉ, Údaráis Áitiúla agus 
an tionscal bóithre.



39 Tuarascáil Bhliantúil agus Ráitis Airgeadais 2016

Rialáil BIÉ

AN TACHT UM SHAORÁIL FAISNÉISE, 
2014

Foráiltear san Acht um Shaoráil Faisnéise (SF), 
2014 go bhfuil na cearta dlíthiúla seo a leanas ag 
gach duine:

-	 An ceart chun taifid oifigiúla atá á gcoimeád 
ag Ranna Rialtais agus gach comhlacht poiblí 
a rochtain a chomhlíonann forálacha Alt 6 den 
Acht;

-	 An ceart go gceartaítear nó go nuashonraítear 
faisnéis phearsanta a choimeádtar fúthu, sa 
chás go bhfuil an fhaisnéis sin neamhiomlán, 
mícheart nó míthreorach; agus 

-	 An ceart go dtugtar cúiseanna dóibh a bhí 
le cinntí a rinne comhlachtaí poiblí a imríonn 
tionchar orthu.

In 2016, chuir BIÉ tús le sonraí a fhoilsiú faoi iarrataí 
ar SF a fuarthas ar fhaisnéis neamhphearsanta i 
Loga SF, i gcomhréir le ceanglais Chód Cleachtais 
um Shaoráil Faisnéise do Chomhlachtaí Poiblí na 
Roinne Caiteachais Phoiblí agus Athchóirithe.  Tá 
an Loga Nochta ar fáil lena fheiceáil sa mhír SF dár 
láithreán gréasáin. Cruthaíodh seoladh ríomhphoist 
tiomnaithe, foi@tii.ie, chomh maith, i rith na bliana, 
chun iarrataí SF a éascú.

Chomh maith leis sin, d’fhoilsigh BIÉ Scéim 
Foilsithe SF faoi alt 8 den Acht in 2016.  
Ullmhaíodh an Scéim, ina soláthraítear faisnéis 
chuimsitheach maidir le róil, feidhmeanna agus 
saghsanna na dtaifead agus na faisnéise a 
choimeádann BIÉ, i gcomhlíonadh um Scéime um 
Fhoilsiú Samhla agus Treoirlínte a d’eisigh an tAire 
Caiteachais Phoiblí agus Athchóirithe. Féadtar 
Scéim Foilsithe BIÉ a fheiceáil/a íoslódáil i mír SF 
láithreán gréasáin BIÉ, www.tii.ie.

NA RIALACHÁIN UM ROCHTAIN AR 
FHAISNÉIS FAOIN GCOMHSHAOL 2007 
GO 2014

Bronntar cearta dlíthiúla i Rialacháin na 
gComhphobal Eorpach (Rochtain ar Fhaisnéis 
faoin gComhshaol), ó 2007 go 2014 orthu siúd 
a bhfuil rochtain á lorg acu ar fhaisnéis faoin 
gcomhshaol ó údaráis phoiblí. Faoi na Rialacháin, 
caithfear faisnéis a bhaineann leis an gcomhshaol 
atá á coimeád ag, nó thar ceann, údarás poiblí, 
faoi réir eisceachtaí áirithe, a chur ar fáil ar iarraidh 
sin d’aon duine. 

Cruthaíodh seoladh ríomhphoist tiomnaithe, aie@
tii.ie, i rith na bliana chun iarratais a éascú faoi na 
Rialacháin.

NA RIALACHÁIN UM FHAISNÉIS NA 
HEARNÁLA POIBLÍ A ATHÚSÁID

Faoi Rialacháin an Choimisiúin Eorpaigh (Faisnéis 
na hEarnála Poiblí a Athúsáid), 2005, arna 
leasú ag I.R. Uimh. 525 de 2015, ceanglaítear 
ar chomhlachtaí poiblí chun athúsáid fhormhór 
fhaisnéis na hearnála poiblí a éascú. Áirítear le 
hathúsáid cóipeáil, leasú, aistriú, oiriúnú agus 
dáileadh.

Lean BIÉ le cur leis an bhfaisnéis a cuireadh ar fáil 
gan srian atá ar fáil lena hathúsáid ar thairseach 
Sonraí Oscailte an Rialtais, www.data.gov.ie.

ACHT NA DTEANGACHA OIFIGIÚLA 2003

Is é príomhchuspóir Acht na dTeangacha Oifigiúla, 
2003 chun úsáid na Gaeilge a chur chun cinn ar 
chuspóirí oifigiúla sa Stát trí líon agus cáilíocht na 
seirbhísí a sholáthraíonn comhlachtaí poiblí don 
phobal trí Ghaeilge a mhéadú agus a fheabhsú. 
Leagtar san Acht, agus i Rialacháin a dhéantar 
faoin Acht, ceanglais shonracha ar chomhlachtaí 
poiblí, BIÉ ina measc, maidir le húsáid na 
Gaeilge, mar shampla, nuair a fhreagraítear do 
chomhfhreagras a fuarthas i nGaeilge, úsáid na 
Gaeilge ar pháipéarachas, comharthaí etc. agus 
roinnt cáipéisí a fhoilsiú go dátheangach. 

Ceanglas tábhachtach faoin Acht is ea an 
ceanglas faoi Alt 11 atá ar Chomhlachtaí Poiblí, 
i ndiaidh gur iarr an tAire Ealaíon, Oidhreachta, 
Gnóthaí Réigiúnacha, Tuaithe agus Gaeltachta, 
chun scéim a ullmhú ina sonraítear na seirbhísí a 
sholáthróidh an comhlacht poiblí:

-	 trí mheán na Gaeilge;

-	 trí mheán an Bhéarla; agus

-	 trí mheán an Bhéarla agus na Gaeilge.

Glactar leis na bearta seo lena chinntiú go 
soláthrófar aon seirbhís nach soláthraíonn an 
comhlacht trí Ghaeilge laistigh d’amfhráma lena 
gcomhaontaítear.

I rith 2016, d’iarr an tAire Ealaíon, Oidhreachta, 
Gnóthaí Réigiúnacha, Tuaithe agus Gaeltachta ar 
BIÉ chun tús a chur le hobair ar an dara scéim 
a ullmhú a thiocfaidh in ionad scéim reatha BIÉ 

a chumhdaíonn an tréimhse ó 2014 go 2017. 
Cuireadh tús leis an obair seo agus tabharfar scéim 
nua don tréimhse ó 2017 go dtí 2020 chun críche, 
i ndiaidh comhairliúchán poiblí agus i ndiaidh go 
bhfaomhfaidh an tAire an scéim in 2017.

NA HACHTANNA UM CHOSAINT 
SONRAÍ, 1988 AGUS 2003

Tá na hAchtanna um Chosaint Sonraí, 1988 
agus 2003 in ainm is príobháideacht duine aonair 
a chosaint. Bronntar cearta sna hAchtanna 
ar dhaoine aonair maidir le príobháideacht a 
sonraí pearsanta, anuas ar fhreagrachtaí ar na 
daoine siúd a shealbhaíonn agus a phróiseálann 
na sonraí siúd. Foráiltear iontu, go háirithe, 
chun sonraí a bhailiú agus a úsáid ar bhealach 
freagrach, agus cosaint á soláthar, i gcomhthráth, 
i gcoinne úsáidí gan iarraidh nó díobhálacha a 
bhaint as na sonraí.  

I rith 2016, chuir BIÉ tús le cleachtadh chun 
cáipéisí éagsúla a fhorbairt agus a thabhairt 
cothrom le dáta ina leagtar amach beartas agus 
nósanna imeachta BIÉ atá dírithe ar chomhlíonadh 
cheanglais na reachtaíochta reatha um Chosaint 
Sonraí againn d’fhonn a chinntiú go bhfuil na córais 
chuí i bhfeidhm agus coinne leis na Rialacháin 
Ghinearálta um Chosaint Sonraí (na RGCS). Tá na 
RGCS le cur i bhfeidhm i mBealtaine 2018 agus 
tiocfaidh in ionad na reachtaíochta reatha atá i 
bhfeidhm sa limistéar seo.

Cruthaíodh seoladh ríomhphoist tiomnaithe,  
dataprotection@tii.ie, i rith na bliana chun 
fiosrúcháin a dhéantar faoi na hAchtanna a éascú.

SEIRBHÍS DO CHUSTAIMÉIRÍ 

Tá seirbhís ardchaighdeáin do chustaiméirí i 
gceartlár ghníomhaíochtaí BIÉ agus bímid meáite 
ar fheabhas leanúnach a chur ar ár gcleachtais 
ghnó d’fhonn na caighdeáin is airde a sholáthar 
inár ndéileálacha lenár gcustaiméirí. 

Leagtar amach na bealaí ina gcomhlíonann BIÉ 
a ngealltanais chun seirbhís ardchaighdeáin a 
sholáthar agus ina ndéanann sé monatóireacht 
ar fheidhmíocht amach i gCairt Chustaiméirí agus 
Plean Gníomhaíochta 2016-2019 BIÉ.

I rith 2016, chuir BIÉ foirm Aiseolais Sheirbhís 
do Chustaiméirí i bhfeidhm ar ár láithreán 
gréasáin, www.tii.ie, agus chruthaigh sé seoladh 
ríomhphoist tiomnaithe, customerservice@tii.ie. 

Anuas air sin, lean BIÉ le faisnéis a sholáthar 
ar ár láithreán gréasáin agus chuir sé feabhas 
suntasach ar an bhfaisnéis a chuirtear ar fáil 
ar ár láithreán gréasáin tiomnaithe foilseachán, 
www.tiipublications.ie. Tá ar an láithreán gréasán 
acmhainn shaibhir ar líne de cháipéisíocht 
theicniúil BIÉ, a chatagóirítear mar ‘Caighdeáin’ 
nó ‘Teicniúil’, a bhaineann le scéimeanna bóithre 
náisiúnta agus iarnróid éadroim. 

Ní bhfuair BIÉ aon ghearáin ó chustaiméirí ó Oifig 
an Ombudsman in 2016. 

ÉIFEACHTÚLACHT FUINNIMH 

Gealltanas Straitéiseach

Tá BIÉ tiomanta d’oibriú i gcomhoibriú lena 
chomhpháirtithe oibriúcháin agus cothabhála 
agus le tacaíocht Údarás Fuinnimh Inmharthana 
na hÉireann (an SEAI) i dtreo oibríochtaí atá níos 
éifeachtúla i dtaobh fuinnimh de a sholáthar.  
Gealltar don mhéid seo i Ráiteas Straitéise 2016-
2021 BIÉ a leagtar amach sa chomhthéacs níos 
fairsinge ina ndéantar gréasáin bhóithre agus 
iarnróid éadroim níos inbhuanaithe a fhorbairt.    

Léirítear i gcur chuige BIÉ riachtanais a bhaineann 
le spriocanna um éifeachtúlacht fuinnimh a leag 
an Rialtas amach. 

Bearta Tosaigh  

I rith 2016, an chéad bhliain iomlán féilire ina 
raibh BIÉ ar an bhfód i ndiaidh go ndearnadh 
an tÚdarás um Bóithre Náisiúnta agus an 
Ghníomhaireacht um Fháil Iarnród a chumasc, 
leagadh an bhéim ar shonraí faoi ídiú fuinnimh 
a thiomsú ar réimse iomlán ghníomhaíochtaí 
BIÉ d’fhonn leagan amach cuimsitheach d’ídiú 
fuinnimh a éascú.   

Leagann an obair a rinneadh sa chéad bhliain 
bonn faoi mheasúnú córasach a dhéanamh 
ar ídiú agus éifeachtúlacht fuinnimh agus 
ar thoscairí cúisíocha agus chun roghanna 
féideartha a shainaithint chun éifeachtúlacht níos 
mó a bhaint amach.

Rialachas

AN BOARD 

An tUasal Cormac O’Rourke (Cathaoirleach)

Stiúrthóir le Goodbody Corporate Finance é Cormac O’Rourke, a 
speisialaíonn i bhfuinneamh, bonneagar agus cúram sláinte. Tá taithí de 
bhreis ar 30 bliain aige i mbaincéireacht infheistíochta, a chumhdaíonn 
fuinneamh, bonneagar/comhpháirtíochtaí príobháideacha poiblí agus 
Teileachumarsáid. Bhí sé ina Cheann Eorpach ar Airgeadas Tionscadail le 
Banc KBC NV agus ina Stiúrthóir Infheistíochta le ESBI, chomh maith, roimhe 
seo. Ceapadh ina Chathaoirleach é ar an Údarás um Bóithre Náisiúnta agus 
ar an nGníomhaireacht um Fháil Iarnród in Eanáir 2013 agus rinneadh chéad 
Chathaoirleach BIÉ de i ndiaidh an chumaisc i Lúnasa 2015.

An tUasal Michael Nolan (POF)

Ceapadh Michael Nolan mar chéad Phríomhoifigeach Feidhmiúcháin ar 
Bhonneagar Iompair Éireann an 1 Lúnasa 2015. Sular ghlac sé leis an ról seo, 
d’oibrigh Michael don Údarás um Bóithre Náisiúnta ar feadh trí bliana déag, 
agus bhí réimse freagrachtaí air, post an Chinn Mhórthionscadal ina measc. 
Chaith sé an chuid ba mhó dá ghairm bheatha sa tseirbhís phoiblí, go príomha 
le hÚdaráis Áitiúla. Innealtóir Cairte agus Comhalta le hInstitiúid Innealtóirí na 
hÉireann é Michael. Ceapadh é leis an mBord in 2015.

An tUasal Jacqueline Cross 

Aturnae i gcleachtas príobháideach í Jacqueline Cross a bhfuil taithí breis agus 
20 bliain aici. Áirítear lena taithí comhairle a sholáthar maidir le ceisteanna 
Corparáideacha agus Tráchtála, Dlí Cuideachta, Rialachas Corparáideach 
agus Obair Chomhairleach a bhaineann leis an Earnáil Phoiblí. Chaith sí 
tréimhse iomlán cúig bliana roimhe seo ar bhonn intí mar chomhairleoir 
sinsearach dlíthiúil san earnáil phoiblí. Sa mhullach air sin, tá taithí fhairsing ag 
Jacqueline, freisin, maidir le comhairle a sholáthar ar Reachtaíocht agus ar an 
bpróiseas reachtaíochta. Ceapadh í i dtosach báire leis an mBord in 2010.

An tUasal David O’Connor  

Stiúrthóir na hOifige um Sholáthar Tithíochta sa Roinn Tithíochta, Pleanála, 
Pobail agus Rialtais Áitiúil é David O’Connor faoi láthair. Ailtire é ó thaobh gairm 
bheatha de agus bhí sé ag cleachtadh sna hearnálacha príobháideacha agus 
poiblí araon sula ndearnadh Stiúrthóir Pleanála, agus Bainisteoir Contae, ina 
dhiaidh sin, de le haghaidh Chomhairle Contae Fhine Gall ón mbliain 2006 go 
dtí 2013. Ceapadh é i dtosach leis an mBord in 2011.

An tUasal Gary Comiskey  

Stiúrthóir le Deloitte é Gary Comiskey, áit ar comhalta é den fhoireann 
Cheannaireachta don Ghrúpa Comhairliúcháin Sláinte agus Earnála Poiblí. 
Tá cúlra aige i mbainistíocht riosca Teicneolaíocht Faisnéise agus i ndearbhú 
rialúchán, agus d’oibrigh Gary le Deloitte i mBaile Átha Cliath agus in Sydney.  
Díríonn sé faoi láthair ar thionscadail a sholáthar i limistéir feabhsúcháin agus 
athraithe eagraíochtúil. Ceapadh é i dtosach báire leis an mBord in 2012.

An tUasal Séamus Neely

Is é Séamus Neely Príomhfheidhmeannach Chomhairle Contae Dhún na nGall 
agus is é an Cathaoirleach faoi láthair ar Donegal Tourism Ltd. agus ar Choiste 
Pobail Áitiúil agus Forbartha Dhún na nGall. I ndiaidh tréimhse a chaitheamh 
san earnáil phríobháideach, tá taithí éagsúlaithe de bhreis ar 29 bliain aige sa 
tSeirbhís Phoiblí agus chaith sé 20 bliain den taithí sin ar Leibhéal Bainistíochta 
Sinsearaí. Ceapadh é leis an mBord in 2015.

An tUasal Virginia O’Dowd

Iar-oideachasóir agus iar-chomhairleoir baile/contae í Virginia O’Dowd. D’fhóin 
sí ar feadh dhá théarma mar Mhéara ar an Aonach, Contae Thiobraid Árann. 
Cathaoirleach/comhalta í le roinnt eagraíochtaí deonacha agus Boird Stáit.  
Ceapadh í leis an mBord in 2014.

An tUasal Senan Turnbull

Speisialtóir é Senan Turnbull i rialachas agus oibríonn sé go príomha san 
earnáil neamhbhrabúis. Bhí gairm bheatha aige roimhe seo i gcomhlachtaí 
éagsúla seirbhíse poiblí. Cathaoirleach/comhalta é Senan le roinnt boird stáit 
agus eagraíochta deonaí. Ceapadh é leis an mBord in 2013.                   

An tUasal Joe O’Mahony

Bhí Joe O’Mahony ina Stiúrthóir Bainistíochta ar Leictreachas Thuaisceart 
Éireann (Northern Ireland Electricity) ón mbliain 2011 go 2014 i ndiaidh go 
ndearna BSL é a éadáil. Tá taithí de bhreis ar 20 bliain aige agus bainistíocht 
á déanamh ar mhórthionscadail bhonneagar cumhachta, clár athnuachana 
gréasán infheistíochat €3 billiún le haghaidh Ghréasáin BSL (ESB Networks) 
ina measc. Tá sé mar chomhalta boird le KTL, Lagan Hibernian agus an 
Lárionad Iomaíochais i dTuaisceart Éireann. Ceapadh é i dtosach báire leis an 
mBord in 2013.

AN FHOIREANN FEIDHMIÚCHÁIN 

Michael Nolan 

POF

Pat Maher 

Stiúrthóir
Bainistíochta Gréasáin 

Ger Hannon 

Stiúrthóir
Seirbhísí Corparáideacha

Peter Walsh 

Stiúrthóir
Bainistíochta an Chláir Chaipitil

John Maher 

Stiúrthóir 
Seirbhísí Gnó

Nigel O'Neill

Stiúrthóir 
Oibríochtaí Tráchtála

Helen Hughes 

Stiúrthóir
Seirbhísí Gairmiúla

Sean O'Neill

Stiúrthóir 
Cumarsáide Corparáidí

Comhlíonadh an Chóid Chleachtais um 
Rialachas Comhlachtaí Stáit (2009).

Chur BIÉ tús le bearta cuí chun an Cód Cleachtais 
a chomhlíonadh ina leagtar amach prionsabail 
rialachais chorparáidigh a gceanglaítear ar bhoird 
chomhlachtaí stáit cloí leo.   

Comhlíonadh na Reachtaíochta

Comhlíonann BIÉ rialachas corparáideach agus 
oibleagáidí eile a ghearrtar sa mhéid seo a leanas:

-	 Acht na mBóithre, 1993 (arna leasú);

-	 An tAcht um Eitic in Oifigí Poiblí, 1995 (arna 
leasú); 

-	 An tAcht um Eitic in Oifigí Poiblí, 2001;

-	 Acht na dTeangacha Oifigiúla, 2003;

-	 An tAcht um Míchumas, 2005;

-	 An tAcht um Shábháilteacht, Sláinte agus Leas 
ag an Obair, 2005;

-	 An tAcht um Shaoráil Faisnéise, 2014;

-	 An tAcht um Brústocaireacht a Rialáil, 2015;

-	 An tAcht um Nochtadh Cosanta, 2014; agus 

-	 Na hAchtanna um Chosaint Sonraí, 1988 agus 
2003 agus an reachtaíocht ghaolmhar. 

Nochtadh Cosanta

Tugtar cuntas ar an mheicníocht inar féidir le 
foireann BIÉ buarthaí a thabhairt chun solais, 
nó nochtadh a dhéanamh ar mhaithe le leas an 
phobail, i gcomhréir leis an Acht um Nochtadh 
Cosanta, 2014, i Nós Imeachta um Nochta 
Cosanta BIÉ.  

Ní dhearnadh aon nochtadh in 2016 a bhféadfaí 
a mheas gur Nochtadh Cosanta a bhí i gceist leis 
faoin Acht um Nochtadh Cosanta, 2014.

Sonraí 
Líon na 
nÍocaíochtaí 

Luach €
% de na hÍocaíochtaí 
Iomlána a rinneadh 

Líon iomlán na n-íocaíochtaí a 
rinneadh in 2016

3,157 473,860,008 100%

Líon na n-íocaíochtaí a 
rinneadh laistigh de 15 lá

2,421 415,329,968 88%

Líon na n-íocaíochtaí a 
rinneadh laistigh de thréimhse 
idir 16 agus 30 lá

727 58,518,074 12%

Líon na n-íocaíochtaí a 
rinneadh i ndiaidh 30 lá

9 11,966 0%

Íocaíochtaí Prasa

Réamhrá
(Comhlíonadh an Chóid 
Chleachtais, Eitice agus 
Reachtaíochta san áireamh)    

Déanann BIÉ athbhreithniú 
agus nuashonrú ar a chuid 
beartas agus nósanna 
imeachta le comhlíonadh 
dea-chleachtais a chinntiú.

An tAcht um Míchumas, 2005  

Tá Coiste Inrochtaineachta ag BIÉ ar a bhfuil 
an dualgas a chinntiú go dtugtar aird iomlán 
ar cheanglais an Achta um Míchumas, 2005.   
Lorgaíonn an Coiste a chinntiú, a mhéid agus is 
féidir, go bhfuil fáil ar na bearta agus na saoráidí 
cuí go léir do chustaiméirí atá faoi mhíchumas 
fisiciúil nó intleachtach. I measc na mbeart a 
tugadh isteach, tá córas lúb ionduchtúcháin a 
sholáthar chun cabhrú le daoine ar a bhfuil lagú 
éisteachta sa limistéar fáiltithe agus sa seomra 
cruinnithe, bánna páirceála do thiománaithe 
faoi mhíchumas, láithreán gréasáin BIÉ a 
nuashonrú chun caighdeáin W3C WAI-AA a 
chomhlíonadh go hiomlán, a chinntíonn go bhfuil 
an láithreán inrochtana do chách, agus cáipéisí 
corparáideacha a fhoilsiú i stíl atá chomh soiléir 
agus saor ó bhéarlagair agus is féidir. Cuireadh 
oiliúint um chomhionannas míchumais, chomh 
maith leis sin, don fhoireann lena chinntiú feasacht 
na saincheisteanna inrochtaineachta le haghaidh 
custaiméirí inmheánacha agus seachtracha araon.

Sláinte agus Sábháilteacht Cheirde

Tugann BIÉ an tús áite is mó do shláinte agus 
sábháilteachta a fhoirne uile agus gach duine 
a ndéanann ár n-obair difear dóibh, a chinntiú. 
Tugann BIÉ faoina chinntiú go gcomhlíonann 
sé na ceanglais reachtúla faoin Acht um 
Shábháilteacht Sláinte agus Leas ag an Obair. 
Ordaítear gach fostaí chun dul i mbun gach 
réamhchúraim réasúnta lena sheachaint iad 
féin, a gcomhghleacaithe agus baill den phobal i 
gcoitinne a ghortú de thimpiste. Tá na Bainisteoirí 
Rannáin, na Bainisteoirí Líne agus na fostaithe, 
go ginearálta, freagrach as bainistíocht laethúil 
a dhéanamh ar shláinte agus sábháilteacht, 
agus soláthraíonn an Bainisteoir Sábháilteachta 
tacaíocht, faisnéis, monatóireacht agus aiseolas.

 

AN BOARD

Róil agus Freagrachtaí

Ceist atá i gcomhdhéanamh an Bhoird a bhfuil 
ar an Aire plé léi, agus is amhlaidh atá ceapadh 
agus athcheapadh Comhaltaí Boird agus téarmaí 
agus coinníollacha a gceaptha. Faoin gCód 
Cleachtais, sa chás go measann an Cathaoirleach 
go dteastaíonn scileanna sonracha ar an mBord, 
féadfaidh sé/sí comhairle a chur ar an Aire sula 
dtagann folúntais sa Bhord aníos, d’fhonn gur 
féidir leis an Aire tuairimí an Chathaoirligh a chur 
san áireamh nuair a dhéantar ceapacháin. 

I gcur chun cinn a ndualgas, féadfaidh comhalta, 
faoi réir fhaomhadh an Chathaoirligh, comhairle 
neamhspleách a fháil ar chostas réasúnta BIÉ.   

Tá an Bord sásta nach bhfuil aon ghnó ar 
bun nó aon idirchaidreamh ag a Chomhaltaí 
a d’fhéadfadh tionchar ábhartha a imirt ar, nó 
a bhféadfadh an dealramh air go n-imreoidís 
tionchar ar, feidhmiú a mbreithiúnais 
neamhspleách. Nochtann gach Comhalta Boird 
aon leas agus fágtar iad as an áireamh ó aon 
phlé agus cinntí a dhéanann an bord, sa chás go 
mbíonn siad idir dhá cheann na meá nó sa chás 
gur sholáthair siad spéis dhíreach nó indíreach, 
faoi mar a cheanglaítear sa Chód Cleachtais. 

Ceisteanna a Fhorchoimeádtar don Bhord

Forchoimeádtar na príomh-shaincheisteanna seo 
a leanas go ndéanfaidh an Bord cinneadh orthu:

-	 faomhadh Chód Cleachtais BIÉ;

-	 faomhadh na Tuarascála Bliantúla, an Bhuiséid 
Bhliantúil agus an Phlean Gnó Chorparáidigh;

-	 faomhadh na gCuntas Bliantúil;

-	 téarmaí tagartha na gcoistí Boird;

-	 leibhéil tharmligthe údaráis, beartas an 
státchiste agus beartais bhainistíochta riosca;

-	 aon chinneadh chun tabhairt faoi fheidhm go 
díreach, seachas trí Údarás Áitiúil;

-	 scéimeanna nua dolaí a bhunú nó scéim dolaí 
a aisghairm; agus 

-	 fodhlíthe nua le haghaidh scéim dolaí nó córas 
iarnróid.

D’fhonn a chinntiú gur féidir leis an mBord a 
fhreagrachtaí a chomhlíonadh maidir le treoir 
straitéiseach BIÉ, forchoimeádtar an faomhadh 
seo a leanas go ndéanfaidh an Bord cinneadh air 
le haghaidh mórscéimeanna, a dhéantar a shainiú 
le haghaidh comhsheasmhachta i dtaobh an 
Chóid Chaiteachais Phoiblí mar scéimeanna ar a 
bhfuil luach caipitil de bhreis ar €20 milliún. Ceist 
nach foláir don Bhord plé leis é aon chinneadh 
chun an méid seo a leanas a dhéanamh:

-	 ordú ceannaigh éigeantaigh agus ráiteas 
tionchair timpeallachta do mhórscéim bóthair a 
chur faoi bhráid an Bhoird Phleanála;

-	 mór-Ordú Iarnróid a chur faoi bhráid an Bhoird 
Phleanála;

-	 tús a chur le mórscéim a thógáil; 

-	 conradh CPP a iontráil (forchoimeádtar gach 
conradh CPP, fiú mura conarthaí móra iad); 
agus

-	 aon difríocht shuntasach i dtéarmaí agus 
coinníollacha conarthacha a fhaomhadh uathu 
siúd a d’fhaomh an Roinn Caiteachais Phoiblí 
agus Athchóirithe.

Tarmligean ag an mBord

Rinne an Bord an méid seo a leanas a 
tharmligean;

-	 úsáid an tSéala, don POF, an Stiúrthóir 
Seirbhísí Gnó agus an Stiúrthóir Oibríochtaí 
Tráchtála (tá úsáid an tséala le cur i gcuntas i 
Miontuairiscí an Bhoird);

-	 luasteorainneacha a fhaomhadh, don POF nó 
d’aon chomhalta foirne a fhéadfaidh sé/sí a 
údarú;

-	 saincheisteanna pleanála, don POF nó d’aon 
chomhalta foirne a fhéadfaidh sé/sí a údarú;

-	 moltaí do Choimisinéir an Gharda Síochána 
maidir leis na hAchtanna um Thrácht ar 
Bhóithre, faoi mar a fhoráiltear i Mír 23 d’Acht 
na mBóithre;

-	 daoine údaraithe a cheapadh, maidir le 
cigireacht, suirbhéireacht agus a leithéid, faoi 
mar a fhoráiltear in Alt 78 d’Acht na mBóithre; 
agus

-    treoracha a thabhairt d’Údaráis Áitiúla, 
faoi mar a fhoráiltear i rialachán 3(7) de na 
Rialacháin um Bainistíocht Sábháilteacht 
Bhonneagar Bóthair. 



47 Tuarascáil Bhliantúil agus Ráitis Airgeadais 2016

Comhaltaí Boird – Sceideal na dTáillí agus na gCostas a Íocadh

2016 2016

Táillí Costais

1 Nolan Michael Nóta 1,2 0 0

2 Cross Jacqueline 11,970 0

3 Comiskey Gary 11,970 0

4 O’Rourke Cormac 20,520 0

5 O’Mahony Joe 11,970 0

6 Turnbull Senan 11,970 0

7 O’Connor David Nóta 1 7,980 0

8 O’Dowd Virginia Nóta 2 11,970 1,090

9 Neely Seamus Nóta 1,2 0 4,546

Iomláin €88,350 €5,636

Nóta 1: I gcomhréir le prionsabal “Duine Amháin, Tuarastal Amháin” de chuid na Roinne Caiteachais Phoiblí agus Athchóirithe, níor íocadh 
táille le Michael Nolan agus Séamus Neely as fónamh ar an mBord. Níor íocadh táille le David O’Connor as fónamh ar an mBord ón 01 Meán 
Fómhair 2016.

Nóta 2: Taibhíodh na costais a íocadh le Michael Nolan i rith na bliana ina cháil mar Phríomhfheidhmeannach i rith 2016, seachas mar 
Chomhalta den Bhord. B’ionann na costais a íocadh le Stiúrthóirí i rith na bliana agus €6,000 (2015: €2,000), ina raibh táillí taistil agus 
cothabhála.

Ballraíocht agus Freastal

An Board
An Coiste 

Iniúchóireachta agus 
Riosca 

An Coiste Straitéise 

A B A B A B

Cormac O’Rourke 11 11 - - 9 9

Jacqueline Cross 11 10 7 6 - -

David O Connor 11 10 1 1 9 7

Gary Comiskey 11 9 7 6 - -

Joe O’Mahony 11 9 - - 9 8

Senan Turnbull 11 10 7 7 - -

Virginia O Dowd 11 11 7 7 - -

Seamus Neely 11 11 - - 9 9

Michael Nolan 11 11 - - 9 9

Tugtar le fios i gColún A líon na gcruinnithe a cuireadh ar bun i rith 2016 nuair a bhí an Comhalta Boird mar 
chomhalta den Bhord agus/nó den Choiste.

Tugtar le fios i gColún B líon na gcruinnithe ar ar freastalaíodh i rith 2016 nuair a bhí an Comhalta Boird mar 
chomhalta den Bhord agus/nó den Choiste.

C

Éifeachtacht/Measúnacht an Bhoird 

Tá struchtúr éifeachtach Coiste ag an mBord 
chun cabhrú lena chuid freagrachtaí a 
chomhlíonadh.        

An Coiste Iniúchóireachta agus Riosca 

Tugtar cuntas ar fhreagrachtaí an Choiste 
Iniúchóireachta agus Riosca ina théarmaí scríofa 
tagartha, a dhéanann an Coiste a athbhreithniú 
gach bliain agus a dhéanann an Bord a 
fhaomhadh.   

Is iad seo a leanas príomhfhreagrachtaí an 
Choiste:  

-	 na próisis straitéiseacha le haghaidh riosca, 
rialú inmheánach agus rialachas;

-	 na beartais chuntasaíochta, na ráitis airgeadais 
agus an tuarascáil bhliantúil, an próiseas san 
áireamh chun athbhreithniú a dhéanamh ar na 
ráitis airgeadais sula gcuirtear iad ar aghaidh 
le haghaidh iniúchóireachta, leibhéil earráide 
a shainaithnítear, agus an litir ionadaíochta a 
chuirtear faoi bhráid an Ard-Reachtaire Cuntas 
agus Ciste; 

-	 gníomhaíocht bheartaithe agus torthaí na 
hiniúchóireachta inmheánaí agus seachtraí 
araon;

-	 leordhóthanacht na freagartha bainistíochta 
do shaincheisteanna a shainaithníonn 
gníomhaíocht iniúchóireachta, litir 
bhainistíochta an Ard-Reachtaire Cuntas agus 
Ciste san áireamh;

-	 dearbhuithe a bhaineann le bainistíocht 
riachtanais riosca agus rialachais 
chorparáidigh; 

-	 an Coiste Iniúchóireachta agus Riosca agus 
Cairteacha Iniúchóireachta Inmheánaí atá le 
faomhadh ag an mBord;

-	 an Plean Iniúchóireachta Bliantúil (agus gach 
athrú mór ar an bplean);

-	 aon cheist a bhaineann leis an bhfeidhm 
Iniúchóireachta Inmheánaí laistigh de BIÉ a 
mheasann an Coiste Iniúchóireachta agus 
Riosca atá riachtanach nó cuí;

-	 beartais frithchalaoise, próisis nochta 
chosanta, agus socruithe le haghaidh 
imscrúduithe speisialta; agus 

-	 anuas air sin, déanfaidh an Coiste 
Iniúchóireachta agus Riosca athbhreithniú 
tréimhsiúil ar a éifeachtacht féin agus 
déanfaidh sé torthaí an athbhreithnithe sin a 
thuairisciú don Bhord.

An Coiste Straitéise

Tugtar cuntas ar fhreagrachtaí an Choiste 
Straitéise ina théarmaí scríofa tagartha, a 
dhéanann an Coiste a athbhreithniú gach bliain 
agus a dhéanann an Bord a fhaomhadh. 

Is iad seo a leanas príomhfhreagrachtaí an 
Choiste: 

Treoir Straitéiseach: Coimeádfaidh an Coiste é seo 
cothrom le dáta agus ar an eolas faoi chineál na 
timpeallachta ina n-oibríonn BIÉ; agus athruithe, 
treochtaí agus tosca a imríonn tionchar lena 
mbaineann ábharthacht straitéiseach. Glacfaidh 
an Coiste le modheolaíocht chun ceisteanna lena 
mbaineann tábhacht i dtaobh threoir straitéiseach 
BIÉ a shainaithint agus a bhreithniú. 



50Tuarascáil Bhliantúil agus Ráitis Airgeadais 2016

Ráiteas Straitéise BIÉ: Glacfaidh an Coiste le 
dréacht-Ráiteas Straitéise BIÉ ar feadh tréimhse 
rollach idir 3 agus 5 bliana. Cinnteoidh an Coiste 
go bhfuil na cuspóirí straitéiseacha a leagtar 
amach sa dréacht-Straitéis comhoiriúnach don 
mhéid seo a leanas agus go dtacaíonn siad leis 
an méid seo a leanas:

-	 na cuspóirí a leagtar amach i ráiteas straitéise 
an RITS; agus

-	 Beartais an rialtais chun an tSeirbhís Phoiblí a 
athchóiriú agus a nuachóiriú.

Tacú le comhlíonadh fhreagrachtaí reachtúla BIÉ 
agus mhisean BIÉ, faoi mar a chuirtear in iúl sa 
dréacht-Straitéis. Cuirfidh an Coiste an dréacht-
Straitéis faoi bhráid an Aire lena hathbhreithniú 
sula dtabharfar an céanna chun críche agus 
sula gcuirfear an céanna faoi bhráid an Bhoird 
go ndéanfar breithniú deiridh air agus glacadh 
deiridh leis.

Plean agus Buiséad Corparáideach Bliantúil 
BIÉ: Cabhróidh an Coiste leis an mBord chun 
measúnú a dhéanamh ar na tograí bainistíochta 
chun pleananna bliantúla agus buiséid 
ghaolmhara chorparáideacha a leagan amach 
nach bhfuil chomh tábhachtach le agus atá 
ríthábhachtach maidir le cur i bhfeidhm Ráiteas 
Straitéise BIÉ.

Déanfaidh an Coiste an méid seo a leanas:

-	 a chinntiú go gcuimsítear i bPlean agus 
Buiséad Corparáideach Bliantúil BIÉ 
gníomhartha cuí sonracha straitéiseacha a 
bhfuiltear le tabhairt fúthu sa bhliain atá i gceist 
agus ar féidir feidhmíocht chorparáideach a 
thomhais ina gcoinne go soiléir;

-	 tuarascálacha rialta a fháil ón mbainistíocht 
a bhaineann le feidhmíocht i dtaobh 
chomhlíonadh na ngníomhartha straitéiseach a 
chuirtear san áireamh sa phlean; agus  

-	 meastóireacht a dhéanamh ar fheidhmíocht 
chorparáideach agus tagairt á déanamh do 
chomhlíonadh na ngníomhartha a leagtar 
amach sa phlean.

Forbairt: Anuas air sin, déanfaidh an Coiste 
athbhreithniú tréimhsiúil ar a éifeachtacht féin 
agus déanfaidh sé torthaí an athbhreithnithe sin a 
thuairisciú don Bhord.

RÁITEAS AIRGEADAIS 2016

Aguisín D

